
— Жумладан, шу пайтгача гаровсиз 
тақдим этилаётган кредитлар риски тижо-

рат банклари бўйнида қолаётган эди, — 
дейди “Тадбиркорликни ривожлантириш 
компанияси” акциядорлик жамияти бўлим 
бошлиғи Бурҳон Нормирзаев. — Қарор 
билан ўша риск давлат томонидан тақсим-

ланди. Яъни бир қисми давлат, бир қисми 
тадбиркор зиммасида қоладиган бўлди. 
Ажратиладиган маблағ миқдори ҳам 300 
миллион сўмгача оширилди. Бундан мақ-

сад кредит берувчилар олдидаги таваккал-

чиликни камайтириш орқали уларни қўл-

лаб-қувватлашдир. 
Аслида, ҳеч бир молия ташкилоти 

гаровсиз кредит беришни хоҳламайди. 
Лекин унинг риски тақсимланган бўлса 
ёки кимдир уни бўйнига олса, кредит бе-

рувчилар сони кўпаяди. Шу боис, мазкур 
амалиёт барча тижорат банклари ва мик-

ромолиявий ташкилотлар қизиқишини 
оширади.  

ХАЛ¯АРОЛАШУВ ВА 
ТРАНСФОРМАЦИЯ ЖАРАЁНЛАРИ

НУФУЗЛИ РЕЙТИНГЛАР ПИЛЛАПОЯСИДИР
Мамлакатимизда инсон капиталига 
эътибор устувор масалалардан 
бири. Бу Ўзбекистон келажагини 
белгиловчи таълим тизими, кадрлар 
тайёрлаш бўйича фаолиятни 
мунтазам ривожлантириб боришни 
тақозо этади. Янгиланаётган 
Ўзбекистонимизда олий таълимда 
ҳам хорижий илғор тажрибаларни 
ўрганиш ва амалиётга жорий этиш 
бўйича вазифалар белгиланган. Олий 
таълим трансформaцияси бўйича 
бир қатор масалалар ижросини 
кутмоқда. Бу йўналишда илғор 
университетларимиз ишларни 
аллақачон бошлаб юборган.

“Ўзбекистон — 2030” стратегиясида кўплаб ва-

зифалар қатори айнан таълимга тегишли ишларнинг 
алоҳида ўрин эгаллагани, олий маълумотли мутахас-

сислар тайёрлаш сифатини оширишдан тортиб, олий 
таълим муассасалари ташкилий-бошқарув фаолияти-

ни такомиллаштириш, уларнинг моддий-техник таъ-

минотини мустаҳкамлаш каби қатор муҳим вазифалар 
ҳам белгилангани янги режалар ва дастурлар асосида 
ишлашни тақозо этмоқда. Шунингдек, Президенти-

мизнинг “Ўзбекистон Республикаси олий таълим ти-

зимини 2030 йилгача ривожлантириш концепцияси-

ни тасдиқлаш тўғрисида”ги фармонида кўрсатилган 
вазифалар аниқ йўналишлар бўйича қандай ишларни 
амалга ошириш зарурлиги долзарб масаладир. Барча 
фаолиятимиз шунга қаратилган. Аммо тезкор ахборот 
алмашинуви даврида ҳар куни янги қарашлар, янги 
чақириқлар кўринмоқда.

Бу борада Президентимизнинг хори-

жий давлатларга қилаётган ташрифлари,  
хорижий давлат раҳбарларининг юртимизга 
келиб, яқиндан ҳамкорлик қилишга тайёрли-

гини билдираётгани диққатга сазовор. 

Сўнгги йилларда мамлакатимизда ҳар то-

монлама чуқур ўйлаб юритилаётган ташқи 
сиёсат, иқтисодий дипломатиянинг натижа-

лари нуфузли халқаро ташкилотлар билан 
муносабатларда ўз аксини топмоқда.

²ОЗИРГИ  ЗАМОН:  ЯНГИ  ЎЗБЕКИСТОНДАГИ 
ИСЛО²ОТЛАР  ФАЛСАФАСИ

Буюк ´збек й´ли

Ўзбекистон Президенти Шавкат Мирзиёев ўз фаолиятини бошлаганидан буён 
ўтган қисқа давр ичида янги таҳрирдаги Ўзбекистон Конституцияси, бир қатор кодекс ва 

қонунлар, миллий стратегия ва давлат дастурларини қабул қилиш ташаббусларини илгари 
сурди. Давлатимиз раҳбари, шунингдек, янги Ўзбекистонни барпо этиш ва Учинчи Ренессанс 

пойдеворини тиклашга қаратилган кўплаб фармон, қарор ва фармойишларни имзолади.

Ну³таи назар

МУНТАЗАМЛИК 
КАСБ ЭТГАН МУЛО¯ОТ

ЎЗБЕКИСТОН ВА ГЕРМАНИЯ 
ЎРТАСИДАГИ АЛОҚАЛАР НИМАСИ 

БИЛАН АЖРАЛИБ ТУРАДИ?
Ўзбекистон юритаётган ташқи сиёсатнинг пировард мақсади 
аҳоли фаровонлигини таъминлаш, турмуш тарзини яхшилаш, 

мамлакатнинг халқаро нуфузини ошириш ҳамда ривожланган давлатлар 
қаторидаги ўрнини мустаҳкамлашдир. 

Таµлил
Давлатимиз раҳбари жорий 
йил 7 сентябрда “Кичик 
бизнесни узлуксиз қўллаб-
қувватлаш” комплекс 
дастурини такомиллаштириш 
чора-тадбирлари тўғрисида”ги 
қарорни имзолади. Унга 
мувофиқ, кичик бизнес 
вакилларини узлуксиз қўллаб-
қувватлаш комплекс дастури 
доирасида қатор янгиликлар 
амалиётга жорий этилмоқда. 

Давоми 4-бетда

Давоми 5-бетда

Давоми 2-бетда

Давоми 2-бетда

Замондош

ФАН  ДАРАЖАСИГА  
КЎТАРИЛГАН 

САНЪАТ  СО²ИБИ

Таълим тара³³иёти

“XOTIN-QIZLAR.UZ” ПЛАТФОРМАСИ
АЁЛЛАР МУАММОЛАРИНИ ЎРГАНИШ ВА ТИЗИМЛИ 

ҲАЛ ЭТИШНИНГ САМАРАЛИ МЕХАНИЗМИ

£арор ва ижро

Шу боис, мамлакатимиздаги исло-

ҳотлар жараёнида оила институтини 
мустаҳкамлаш, хотин-қизларни қўллаб-
қувватлаш, жамият ва давлат ишлари 
бошқарувида уларнинг тенг иштирокини 

таъминлаш, шунингдек, тазйиқ ва зўра-

вонликдан ҳимоя қилишга алоҳида эъти-

бор қаратилмоқда.

Хотин-қизларнинг ҳуқуқ ва манфаатлари таъминланган жамиятда 
тинчлик, адолат, эркинлик ва фаровонлик бўлади. 

Бугунги кунда мамлакатимиз ҳаётининг барча соҳаларига 
изчиллик билан жорий этилаётган ана шу кўламдор, муҳим ва 
долзарб ҳуқуқий асосларни яратишнинг туб сиёсий-назарий 
моҳияти Ўзбекистон Президентининг китоблари, дастурий 
маъруза ва нутқларида батафсил баён этилган. Шундай фун-

даментал асарлардан бири — “Янги Ўзбекистон тараққиёт 
стратегияси” китоби 2022 йилда чоп этилган бўлса, 2024 йил-

да “Ҳозирги замон ва Янги Ўзбекистон” номли навбатдаги 
салмоқли сиёсий асар нашрдан чиқди.

Давоми 3-бетда

ёхуд Ўзбекистон Бадиий 
ижодкорлар уюшмаси аъзоси, 

хаттот Ҳабибулло 
Солиевнинг сабр меваси

ТЎРТИНЧИ  УЧРАШУВДА
БЕЛГИЛАНГАН  ВАЗИФАЛАР

ИЖРОСИ ҚАНДАЙ АМАЛГА ОШИРИЛМОҚДА? 

ªЗБЕКИСТОН РЕСПУБЛИКАСИ 
ПРЕЗИДЕНТИ РОССИЯ ФЕДЕРАЦИЯСИ 

ДЕЛЕГАЦИЯСИНИ ¯АБУЛ ¯ИЛДИ

Учрашув аввалида Россия делегация-

си аъзолари давлатимиз раҳбарига  Россия 
Федерацияси Президенти Владимир 
 Путиннинг саломи ва энг эзгу тилаклари-

ни етказди.
Жорий йилнинг 26-28 май кунла-

ри Тошкент шаҳрида бўлиб ўтган олий 

 даражадаги учрашувларда эришилган ке-

лишувларни амалга ошириш масалалари 
кўриб чиқилди.

Минтақада самарали транспорт йўлак-

ларини ривожлантириш бўйича мувофиқ-

лаштирилган чора-тадбирлар кўришга 
алоҳида эътибор қаратилди.

Транспорт соҳасида саноат кооперация-

си лойиҳаларини жадаллаштириш, авто-

мобиль, темир йўл ва авиация йўналиш-

ларида шерикликни янада кенгайтириш, 
юқори малакали муҳандис кадрлар тайёр-

лаш муҳимлиги қайд этилди.
ЎзА

Ўзбекистон Республикаси Президенти Шавкат Мирзиёев 18 сентябрь куни Россия Федерацияси Ҳукумати 
Раисининг ўринбосари Виталий Савельев, Россия Президенти маслаҳатчиси Игорь Левитин ва “Российские 

железные дороги” компанияси бошқаруви раиси Олег Белозёровдан иборат делегацияни қабул қилди.

Бизда узоқ йиллар давомида камбағаллик мавзуси ёпиқ бўлди. 
Унинг ўрнига “кам таъминланганлик” тушунчасидан фойдаландик. Ваҳоланки, ҳар қандай 

муаммони ҳал этишнинг биринчи шарти унинг мавжудлигини тан олишдан бошланади.

Шунинг учун БМТнинг 2000 йилда 
қабул қилинган Минг йиллик декларация-

сида ҳам, 2015 йилда қабул қилинган Бар-

қарор ривожланиш мақсадлари дастурла-

рида ҳам камбағалликдан халос бўлиш энг 
устувор вазифа сифатида белгиланганди. 
Гарчи дунё ҳамжамиятининг саъй-ҳара-

катлари туфайли 2015-2018 йилларда гло-

бал қашшоқлик кўрсаткичи 10,1 фоиздан 
8,3 фоизга камайган бўлса-да, коронави-

рус пандемияси, табиий офатлар, турли 
минтақалардаги урушлар ва иқтисодий 
ўсишнинг секинлашуви камбағаллик да-

ражасининг яна ошишига сабаб бўляпти. 
Мутахассислар таъкидлашича, агар кам-

бағалликка қарши курашиш бугунги суръ-

атларда давом этса, 2030 йилга бориб ҳам 
дунёдаги 575 миллион киши камбағаллик-

да яшайди.
Шу ўринда таъкидлаш лозимки, камба-

ғаллик даражасини қисқартириш мақсади-

да 105 та мамлакатда аҳолини ижтимоий 
ҳимоя қилиш учун 350 дан ортиқ дастур 
қабул қилинган. Аммо шунга қарамай, таъ-

лим, соғлиқни сақлаш ва ижтимоий ҳимоя-

га йўналтирилган маблағлар ҳажми 2015 
йилдаги 47 фоиздан 53 фоизга ошган. 

Яна бир гап: камбағаллик фақатгина ри-

вожланмаган ёки энди ривожланаётган эмас, 
балки энг ривожланган давлатларда ҳам 
мавжуд. Масалан, АҚШнинг 36-президен-

ти Линдон Жонсон 1964 йилда Кон грессга 
қилган мурожаатномасида камбағалликка 
қарши уруш эълон қилиш таклифини бил-

дирган эди. Натижада АҚШда Иқтисодий 
имкониятлар акти қабул қилиниб, камбағал-

ликка қарши курашиш мақсадида махсус 
давлат органи ташкил этилганди. Таълим 
ва соғлиқни сақлаш учун давлат харажатла-

рини ошириш, ижтимоий ҳимояга муҳтож 
аҳолининг яшаш шароитларини яхшилаш, 
уларга иқтисодий имкониятлардан фойдала-

нишни ўргатиш каби масалалар ана шу исло-

ҳотларнинг асосий йўналишлари эди. 
Маълумки, Хитой охирги 40 йилда 800 

миллион кишини камбағалликдан чиқа-

ришга муваффақ бўлди. Яъни ушбу мам-

лакатда тараққиёт камбағалликка қарши 
кураш учун калит бўлди. Хитой Халқ 
Республикаси Раиси Си Цзиньпин 2013 
йилда биринчи марта қишлоқ  аҳолисига 

МуносабатНу³таи назар

Жаҳон банки маълумотларига 
кўра, 2022 йили дунё аҳолисининг 
деярли 9 фоизи ёки қарийб  
712 миллион нафари қашшоқликда 
яшаган. Яъни кунига 2,15 доллардан 
кам маблағ ҳисобига кун кўрган. Уч 
ярим  миллиарддан зиёд аҳоли эса 
кунига 5,5 доллардан кам даромад 
топиб, қашшоқлик чегарасида 
ҳаёт кечирган. Таҳлилчиларнинг 
фикрича, камбағал қатламнинг 

учдан икки қисми болалар ва ёшлар бўлиб, аксарият 
минтақалардаги камбағалларнинг катта қисмини аёллар 
ташкил этади. Кўриниб турибдики, камбағалликни 
бартараф этиш қарийб барча мамлакатларнинг 
мақсадидир. Бу эса, шубҳасиз, биргаликдаги ҳаракатларни 
талаб этади. 

Нодир ТИЛАВОЛДИЕВ, 
Олий Мажлис Қонунчилик 
палатаси депутати

манзилли ёрдам кўрсатиш ғоясини илга-

ри сурган ва махсус тайёргарлик кўрган 
3 миллионга яқин мутахассис камбағал 
қишлоқ туманларига юборилган эди. 
Шу ўринда чекка қишлоқларда ички ва 
халқаро бозорлар билан боғланган янги 
транспорт, энергетика ва телекоммуни-

кация инфратузилмаси яратилгани қаш-

шоқликни бартараф этишда муҳим роль 
ўйнаганини таъкидлаш жоиз. Ўшанда 100 
мингдан зиёд қишлоқ мактаблари капи-

тал таъмирланиб, замонавий ускуналар 
билан жиҳозланган. 

Сир эмаски, бизда узоқ йиллар даво-

мида камбағаллик мавзуси ёпиқ бўлди. 
Унинг ўрнига “кам таъминланганлик” ту-

шунчасидан фойдаландик. Ваҳоланки, ҳар 
қандай муаммони ҳал этишнинг биринчи 
шарти унинг мавжудлигини тан олишдан 
бошланади. Шунинг учун ҳам янги Ўзбе-

кистон тарихида 2017 йил тарихий воқеа-

ларга бой йил, дея эътироф этилади. Бу 
бежиз эмас, албатта. Чунки айнан шу йили 
халқ билан ишлашнинг янги тизими йўл-

га қўйилди, инсон қадри ва манфаатлари 

ислоҳотларнинг бош мақсади этиб белги-

ланди. Натижада камбағаллик муаммоси 
унинг ечимига қаратилган таҳлилларни 
ўрганишдан бошланди. 2020 йилнинг 24 
январь куни эса Президентимизнинг Олий 
Мажлисга йўллаган Мурожаатномасида 
республикамизда камбағалликни қисқар-

тириш энг долзарб масала сифатида кун 
тартибига киритилди. Ўшанда 7,5 миллион 
ёки 23 фоиз аҳолининг даромади камбағал-

лик чегарасига етмасди. 
Шундан кейин кўп ўтмай, халқаро таш-

килотлар билан ҳамкорликда “Ўзбекистон 
Республикаси аҳолисини ижтимоий ҳимоя 
қилиш стратегияси” қабул қилинди. 

Энг муҳими, аҳолини ижтимоий ҳи-

моя дастурлари билан қамрашни кенгай-

тириш ва оилаларни оғир ҳаётий ҳолат-

лардан олиб чиқиш, кам таъминланган 
оилаларни аниқлаш ва уларга манзилли 
ёрдам кўрсатиш ҳамда ушбу соҳадаги 
ишларни тизимли олиб бориш мақсадида 
Ижтимоий ҳимоя миллий агентлиги таш-

кил этилди. 
Камбағалликка қарши курашиш бўйи-

ча илғор хорижий тажрибаларни ўрганиш 
ҳамда амалиётга татбиқ этиш мақсадида 
мамлакатимиз кўплаб форумларга мезбон-

лик қилди ва Ўзбекистон очиқ мулоқотлар 
майдонига айланди. 

Қайд этиш жоизки, 2023 йилда ижти-

моий соҳа харажатлари учун давлат бюд-

жетидан 137,2 триллион сўм ёки умумий 
харажатларнинг 48,8 фоизи ажратилди. Бу 
харажатлар ЯИМга нисбатан 12,9 фоиз-

ни ташкил этганини айтиш мумкин. Ху-

сусан, ижтимоий харажатларнинг аcосий 
қисми — 44,6 фоизи таълим тизимига 
йўналтирилди. Бунда ўтган йиллар даво-

мида ижтимоий ҳимоя олувчи оилалар 
сони 446 мингдан 2,2 миллионга етиб, 4,5 
карра ошганини алоҳида таъкидлаш жоиз. 
Маҳаллада камбағалликни қисқартириш, 
тадбиркорлик лойиҳаларига 35 триллион 
сўм арзон кредит, 7 триллион сўм субсидия 
берилгани ҳам ушбу жараённи тезлаштир-

ди. Шу ўринда 260 минг гектар ернинг 800 
минг фуқарога деҳқончилик учун ажратил-

гани давлатимиз раҳбарининг бу борадаги 
қарорлари қатъийлигидан далолат беради, 
албатта. 

Ана шундай саъй-ҳаракатлар натижа-

сида 2023 йили камбағаллик даражаси  
11 фоизга тушди. 

Шу йил 11 сентябрь куни бўлиб ўтган 
тарихий видеоселектор йиғилишида эса 
Президентимиз томонидан камбағаллик-

ка қарши курашиш бўйича ислоҳотлар-

нинг янги саҳифаси очиб берилди дейиш 
мумкин. Дарҳақиқат, қадриятларимиз ва 
давлат кўмагида камбағалликка барҳам 
бериш мамлакатни тараққиётга элтувчи 
энг тўғри йўлдир. Албатта, давлат кўмаги 
ижтимоий ҳимоя, иқтисодий имконият ва 
ижтимоий масъулият билан бирга тақдим 
этилгандагина ўзининг ижобий натижала-

рини беради.  
Давлатимиз раҳбари томонидан кам-

бағалликка барҳам беришнинг энг тўғри 
йўли таълим экани бежиз таъкидланмаяпти. 
Тадқиқотлар шуни кўрсатмоқдаки, юқори 
маълумотга эга бўлганлар қуйи маълумотга 
эга бўлганларга нисбатан кўпроқ иш ҳақи 
олади. Таълимга сарфланган қўшимча ҳар 
бир йил эса ходимнинг иш ҳақи 10 фоизгача 
ошишига олиб келади. 

Шунинг учун ҳам йиғилишда камба-

ғалликдан чиқиш учун, энг аввало, таълим 
олиш имкониятини кенгайтириш лозимлиги 
қайта-қайта такрорланди. 

Айниқса, олийгоҳ, коллеж ёки тех-

никумга киришда грант учун етарли 
 баллнинг 80 фоизини тўплаган камбағал 
оила фарзандларига қўшимча грант аж-

ратилиши, ўзлаштириш кўрсаткичлари 
юқори бўлган талабаларга фоизсиз таъ-

лим кредити берилиши ҳамда камбағал 
оиладаги хотин-қизларнинг олий маълу-

мотли бўлишига қаратилган ташаббуслар 
минг-минглаб юртдошларимиз қалбидаги 
гаплар эди.

Яна бир масала — камбағалликни қис-

қартиришда тадбиркорлар билан манфаат-

ли ҳамкорлик қилиш тобора аҳамиятли 
бўлиб бормоқда. Тадбиркор ҳамиша са-

ховатпеша бўлиши, етим-есирларга бош 
бўлиб, уларнинг ўз ҳаёт йўлларини то-

пиб олишига кўмаклашиши, шубҳасиз, 
қадриятларимизга хос фазилатдир. Ўзбе-

кистонда эса давлат томонидан бундай 
тадбиркорлар ҳар томонлама қўллаб-қув-

ватланмоқда. Зеро, қарс икки қўлдан чи-

қади деганларидек, эҳтиёжманд аҳолини 
иш билан таъминлаган корхоналарга тур-

ли имтиёзлар берилиши ва лойиҳаларни 
молиялаштиришда янги тизим яратилиши 
бўйича Президентимиз томонидан билди-

рилган ташаббуслар давлат ва тадбиркор-

лар ўртасидаги ўзаро манфаатли ҳамкор-

ликни янада мустаҳкамлайди. 
Камбағалликни қисқартириш янги Ўз-

бекистоннинг миллий сиёсатига айлан-

гани ва мамлакатимиз тараққиёти учун 
қанчалик аҳамиятли экани янги таҳрир-

даги Конституциямизда ҳам ўз ифодаси-

ни топган. Хусусан, Бош қонунимизнинг 
42-моддасида меҳнатга ҳақ тўлашнинг энг 
кам миқдори инсоннинг муносиб турмуш 
даражасини таъминлаш зарурати ҳисобга 
олинган ҳолда белгиланиши, 43-модда-

да эса давлат фуқароларнинг бандлигини 
таъминлаш, уларни ишсизликдан ҳимоя 
қилиш, шунингдек, камбағалликни қис-

қартириш чораларини кўриши каби янги 
мажбуриятларни ўз зиммасига олмоқда.

Ушбу хайрли мақсадга эришиш учун 
давлат томонидан аҳоли гуруҳлари ўрта-

сида ялпи даромадни адолатли тақсимлаш, 
тадбиркорлик муҳитини янада яхшилаш, 
тадбиркорлар томонидан эса фидойилик ва 
ҳалоллик, камбағал аҳоли қатлами томони-

дан ирода, меҳнатсеварлик ва интилувчан-

ликнинг уйғунлигини таъминлаш муҳим 
аҳамият касб этади. 

Камбағалликни 
қисқартириш янги 
Ўзбекистоннинг 
миллий сиёсатига 
айлангани ва 
мамлакатимиз 
тараққиёти 
учун қанчалик 
аҳамиятли экани 
янги таҳрирдаги 
Конституциямизда 
ҳам ўз ифодасини 
топган. Хусусан, Бош қонунимизнинг 42-моддасида меҳнатга 
ҳақ тўлашнинг энг кам миқдори инсоннинг муносиб 
турмуш даражасини таъминлаш зарурати ҳисобга олинган 
ҳолда белгиланиши, 43-моддада эса давлат фуқароларнинг 
бандлигини таъминлаш, уларни ишсизликдан ҳимоя қилиш, 
шунингдек, камбағалликни қисқартириш чораларини кўриши 
каби янги мажбуриятларни ўз зиммасига олмоқда.

КАСБ ЭТГАН МУЛО¯ОТ

Вазирлар Маҳкамасининг жорий йил  
9 сентябрдаги “Хотин-қизларни қўллаб-қув-

ватлаш механизмларини янада такомиллаш-

тириш, уларнинг муаммоларини ҳал этишда 
ахборот-коммуникация технологияларини 
кенг жорий этиш чора-тадбирлари тўғриси-

да”ги қарори бу борадаги ишлар ривожида 
яна бир муҳим қадам бўлди.

Юртимиздаги ислоҳотлар бутун халқимиз, 
айниқса, хотин-қизлар ҳаёти ва фаолиятида 
катта ўзгаришлар ясамоқда. Жумладан, ген-

дер тенгликни таъминлашнинг қонунчилик 
ва институционал негизини мустаҳкамлаш 
йўлида муҳим чоралар кўрилди. Жамияти-

мизда аёлларнинг ижтимоий-сиёсий фаолли-

гини ошириш, давлат бошқарувидаги ишти-

рокини кенгайтириш, улар учун тенг ҳуқуқ ва 
имкониятларни таъминлаш бўйича кенг кў-

ламли ишлар бажарилмоқда. Хусусан, хотин-
қизлар ҳуқуқлари ҳимоясини кучайтириш, 
турмуш шароитини яхшилаш, таълим олиши 
ва салоҳиятини рўёбга чиқариши учун кенг 
имконият яратишга қаратилган 80 дан ортиқ 
меъёрий-ҳуқуқий ҳужжат ишлаб чиқилди.

“Ўзбекистон — 2030” стратегиясида ҳам 
бу борада қатор вазифалар белгиланган ва 
айни пайтда изчил амалга оширилмоқда. 
Стратегиядаги ҳар бир мақсад, белгиланган 
вазифалар аҳолининг ижтимоий-иқтисодий 
ҳаётини яхшилашга хизмат қилмоқда. Хусу-

сан, хотин-қизларни қўллаб-қувватлаш тизи-

мини кучайтириш, ҳуқуқ ва манфаатларини 
ҳимоялаш, ижтимоий, иқтисодий, сиёсий 

Шу билан бирга, Марказий Осиё давлат-

лари раҳбарларининг минтақани ҳар томон-

лама ривожлантириш борасидаги доимий 
мулоқоти самараси дунёнинг ривожланган 
мамлакатлари диққат марказига тушди. Пи-

ровардида жаҳон миқёсида Марказий Осиё-

нинг аҳамияти ошди. Буни минтақа респуб-

ликалари ва йирик давлатлар ўртасида кўп 
томонлама ҳамкорликнинг турли форматла-

ри ташкил қилинаётганида ҳам кўришимиз 
мумкин. Бунга Марказий Осиё — АҚШ, 
Марказий Осиё — Европа Иттифоқи, Мар-

казий Осиё — Корея Республикаси, Марка-

зий Осиё — Япония каби мулоқот формат-

ларини мисол сифатида келтирса бўлади. 
Улар қаторига охирги йилларда Марказий 
Осиё —  Ҳиндистон, Марказий Осиё — Хи-

той, Марказий Осиё — Россия Федерацияси, 
Марказий Осиё — Германия сингари янги 
форматлар қўшилди. Хўш, бунинг сабаб-

лари нимада? Бундай фаоллашув, аввало, 
минтақа давлатлари ўртасидаги дўстона му-

ҳит яхшиланганини кўрсатса, иккинчидан, 
хориж мамлакатлари нафақат икки томон-

лама, балки кўп томонлама муносабатларни 
ривожлантиришга аҳамият қаратаётганидан 
далолат.

Мазкур саъй-ҳаракатлар изчиллигини 2017 
йилдан бошлаб Ўзбекистоннинг ташқи сиё-

сатидаги очиқликда, ўзаро манфаатли алоқа-

ларда кўришимиз мумкин. Жумладан, сўнгги 
пайтларда Ўзбекистон ташқи сиёсатида Ев-

ропа Иттифоқи, хусусан, Германия билан ҳар 
томонлама стратегик шериклик борасида бир 
қанча амалий ишлар қилинди. Давлатимиз раҳ-

барининг 2019 йил 20-22 январь кунлари Гер-

манияга расмий ташрифини алоҳида таъкид-

лаш лозим. Чунки мазкур ташриф Ўзбекистон 
раҳбарининг 18 йил давомида ушбу мамлакат-

га биринчи ташрифи эди. Айнан шу сафарда 
Германия билан сиёсий мулоқотни чуқурлаш-

тириш, иқтисодий ҳамкорликни кенгайтириш, 
янги инвестициялар, маданий ва илмий алоқа-

ларни фаоллаштириш масалаларига алоҳида 
эътибор қаратилди. Икки давлат раҳбарлари 
учрашувида Марказий Осиёда долзарб сиё-

сий муаммолар, Ўзбекистон иқтисодиётини 
ривожлантириш, хусусан, Афғонистондаги ва-

зиятни тартибга солиш ҳамда минтақамиз бў-

йича Европа Иттифоқининг янги стратегияси 
муҳокама қилинди. Ўтган беш йил мобайнида 
Германия билан ўзаро ҳамкорликда иқтисо-

диёт, савдо, молия, таълим, илм-фан ва инно-

вация соҳалари бўйича қатор ҳукуматлараро ва 
идоралараро ҳужжатлар имзоланди.

Ушбу олий даражадаги учрашувлар даво-

мида эришилган келишувлар, шунингдек, гло-

бал ва минтақавий тузилмалар доираларидаги 
ўзаро ҳамкорлик масалалари 2021 йил 12 март 
куни Ўзбекистон Президенти  Шавкат Мирзиёев 
ва Германия Канцлери Ангела Меркелнинг 
онлайн саммитида ҳам муҳокама қилинди. 
Бу мулоқотлар давоми сифатида 2022 йил 31 
октябрь — 2 ноябрь кунлари Германия ташқи 
ишлар вазири Анналена Бербок Ўзбекистонга 
келди. Ташриф давомида уни давлатимиз раҳ-

бари қабул қилди. Анналена Бербок мамла-

катимизнинг вазирлик ва идораларида қатор 
учрашувлар ўтказди. Шу билан бирга, меҳ-

монлар Самарқанд шаҳрида  бўлди. Бундай 
учрашувлар натижасида нафақат  Ўзбекистон, 

ЎЗБЕКИСТОН ВА ГЕРМАНИЯ 
ЎРТАСИДАГИ АЛОҚАЛАР НИМАСИ 

БИЛАН АЖРАЛИБ ТУРАДИ?
балки минтақадаги глобал муаммоларга ҳам 
босқичма-босқич ечимлар таклиф этилаётга-

нини таъкидлаш лозим.
Икки давлат ўртасидаги мулоқотлар йилдан 

йилга фаоллашиб бораётганига 2023 йилнинг 
2-3 май кунлари Ўзбекистон Президентининг 
Германияга навбатдаги ташрифи яққол мисол 
бўлади. Мазкур ташриф доирасида Ўзбекис-

тон раҳбари Германия Федерал Президенти 
Франк-Вальтер Штайнмайер, Канцлер Олаф 
Шольц ва мамлакатнинг етакчи компаниялари 
раҳбарлари билан музокаралар ўтказди. 

Бугунги кунга келиб, икки давлат ўрта-

сидаги ҳамкорлик кўп қиррали бўлиб, сав-

до-иқтисодий, сармоявий, технологик, мада-

ний-гуманитар ва бошқа соҳаларни қамраб 
олган. Мазкур ҳамкорликнинг яна муҳим бир 
жиҳати шуки, Ўзбекистон Германия билан 
кўп томонлама форматларда БМТ, Европада 
хавфсизлик ва ҳамкорлик ташкилоти, бошқа 
тузилмалар доирасида глобал ҳамда минтақа-

вий кун тартибидаги масалалар бўйича сама-

рали ишламоқда. 
Икки давлат ўртасидаги ҳамкорликни 

янада ривожлантириш, олдинги йилларда 
имзоланган шартномаларни бажариш ҳамда 
янги лойиҳаларни амалга ошириш мақсадида 
жорий йилнинг 15 сентябрь куни Германия 
Федерал Канцлери Олаф Шольц Ўзбекистон-

га келди. Ташриф давомида икки томонлама 
алоқаларни янада мустаҳкамлаш, иқтисодий, 
сиёсий, миграция ва бошқа муҳим стратегик 
йўналишдаги масалалар муҳокама қилинди. 
Ўзбекистон — Германия олий даражадаги 
музокаралари натижасида қатор ҳужжатлар 
имзоланди. Улар орасида “Миграция ва мо-

биллик соҳасида ҳар томонлама шериклик 
тўғрисида”ги ҳукуматлараро битим ҳам бор.

Мазкур битимда икки давлат ҳудудида 
меҳнат фаолиятини амалга оширишни мақ-

сад қилган малакали мутахассислар, шу жум-

ладан, талабалар ва касбий таълим олаётган 
шахслар ҳамда журналистлар ва олимлар-

нинг адолатли мобиллигини рағбатлантириш 
назарда тутилган. Шунингдек, вақтинча миг-

рацияни рағбатлантириш ва соддалаштириш 
ҳамда касбий таълим, малака ошириш саба-

бига кўра ҳамда меҳнат фаолиятини амалга 
ошириш мақсадида давлатда узоқ муддат 
бўлишни рағбатлантириш механизмлари 
аниқ кўрсатиб ўтилган. Ноқонуний миграция 
ва одам савдосининг олдини олиш ва улар-

га қарши курашиш, меҳнат эксплуатацияси, 
мажбурий меҳнат, жабрланувчиларни ҳимоя 
қилиш, икки давлат ҳудудида яшаш ёки ки-

риш шартларини бажармаган фуқароларни 
қайтаришни соддалаштириш борасидаги нор-

матив ҳужжатларга аниқлик киритилган.
Германия Федерал Канцлерининг Самар-

қанд шаҳрига ташрифи ҳамда 17 сентябрь 
куни Остона шаҳрида иккинчи “Марказий 
Осиё — Германия” саммити очиқ ва конс-
труктив мулоқот тарзида ўтказилгани барча 
соҳада самарали ҳамкорликни ривожланти-

риш учун муҳим платформага айланади. Энг 
асосийси, минтақа, хусусан, Ўзбекистонда 
кечаётган барча ислоҳотлар Марказий Осиё 
давлатлари мустақиллигини мустаҳкамлаш, 
суверенитетини сақлаш, тараққиёти ва ри-

вожланишига замин яратади.

Нодирбек РАСУЛОВ,
иқтисодиёт фанлари доктори

Бошланиши 1-бетда

Бошланиши 1-бетда

£арор ва ижро

“XOTIN-QIZLAR.UZ” ПЛАТФОРМАСИ
АЁЛЛАР МУАММОЛАРИНИ ЎРГАНИШ ВА ТИЗИМЛИ 

ҲАЛ ЭТИШНИНГ САМАРАЛИ МЕХАНИЗМИ
фаоллигини ошириш ва гендер тенгликни 
таъминлаш борасида қатор амалий чора-тад-

бирлар кўрилмоқда.
Бу жараёнда жамиятда гендер тенгликни 

таъминлаш сиёсатини давом эттириш, хотин-
қизларнинг ижтимоий-сиёсий фаоллигини 
ошириш орқали бошқарув лавозимларида-

ги хотин-қизлар улушини 30 фоиз ошириш 
мақсад қилинган. Жамиятда хотин-қизларга 
тазйиқ ва зўравонликка нисбатан муроса-

сиз муҳит яратиш, “Аёллар дафтари” билан 
манзилли ишлашнинг шаффоф механизмини 
йўлга қўйиш, мазкур ишлар бўйича жамоат-

чилик назоратини ўрнатиш кабилар назарда 
тутилган.

— “Ўзбекистон — 2030” стратегиясини 
“Ёшлар ва бизнесни қўллаб-қувватлаш йи-

ли”да амалга оширишга оид давлат дастури 
доирасида бу жабҳада кенг қамровли чора-
тадбирлар кўриляпти, — деди Оила ва хо-

тин-қизлар қўмитаси бўлим бошлиғи Ўғилой 
Ўрозова. — Жумладан, “Соғлом оила — соғ-

лом жамият” шиори остида оилалар фаровон-

лиги ва барқарорлигини таъминлаш, низоли 

хонадонлардаги муҳитни соғломлаштириш 
мақсадида маҳаллаларда манзилли ишлар қи-

линяпти.
“Оқила аёллар” ҳаракати аъзолари, оила-

вий қадриятларни мустаҳкамлаш комиссия-

си, тегишли мутахассислар ҳамда ҳамкор 
ташкилотлар билан биргаликда муаммоли 
оилалардаги муҳит ўрганилиб, низоли ҳо-

латларни бартараф этиш чоралари кўрилди. 
Жарроҳлик амалиётига муҳтож хотин-қиз-

ларни соғлом ҳаётга қайтариш учун Оила 
ва хотин-қизларни қўллаб-қувватлаш давлат 
мақсадли жамғармаси томонидан маблағ 
ажратиш бўйича қўмита томонидан йиллик 
режа тасдиқланиб, апрель-июнь ойларида эҳ-

тиёжманд 735 хотин-қиз ва болаларнинг жар-

роҳлик операцияси ҳамда даволаниши учун 
10 миллиард сўмга яқин маблағ ажратилди.

Хотин-қизлар ўртасида тадбиркорликни 
ривожлантиришга ҳам алоҳида эътибор қа-

ратиляпти. Бу борада кичик бизнес лойиҳа-

ларини қўллаб-қувватлаш, оилавий тадбир-

корликни янада ривожлантириш мақсадида 
тижорат банклари томонидан жорий йилнинг 

олти ойида қарийб етмиш беш мингга яқин 
хотин-қизга 1 триллион 230 миллиард сўм 
кредит ажратилди.

Ўз навбатида, юртимизда гендер тенглик-

ни таъминлаш, аёлларни ҳуқуқий ҳимоялаш, 
оила ва жамиятда фаоллигини ошириш бо-

расидаги тизимли ишлар ва тўпланган мил-

лий тажриба халқаро миқёсда кенг эътироф 
этилаётир. Хусусан, Жаҳон банкининг жорий 
йилда эълон қилинган “Аёллар, бизнес ва қо-

нун” индекси ҳисоботида Ўзбекистон гендер 
тенглик соҳасида энг тез ривожланаётган 5 
мамлакат қаторида қайд этилди. Ушбу ин-

дексда мамлакатимизда меҳнат муносабат-

лари ва оиладаги зўравонликка қарши кураш 
соҳасидаги ислоҳотлар муваффақиятли деб 
топилган. 

Энди бу йўналишдаги ишлар янада та-

комиллаштирилади. Хусусан, хотин-қизлар 
муаммоларини чуқур ўрганиш ва ечимини 
топишга эътибор кучаяди. Шу мақсадда 2024 
йил октябрь ойидан “Xotin-qizlar.uz” плат-

формаси доирасида хотин-қизлар муаммола-

рини ўрганиш ва тизимли ҳал этиш модули 
ишга туширилади.

Муаммоларни ўрганиш модулига кири-

тилган масалаларни, биринчи навбатда, ма-

ҳалла ва туман (шаҳар) даражасида, зарур 
ҳолларда эса вилоят ёки республика даража-

сида ҳал этиш ва мониторингини юритишни 
назарда тутувчи механизм жорий қилинади. 
Шу билан бирга, янги тизим орқали келиб 
тушган мурожаатлар билан ишлаш, хотин-
қизларнинг муаммоларини ҳал этиш юзаси-

дан доимий мониторинг юритилади.

Баҳор ХИДИРОВА,
“Янги Ўзбекистон” мухбири

Хотин-қизлар ўртасида тадбиркорликни ривожлантиришга 
ҳам алоҳида эътибор қаратиляпти. Бу борада кичик бизнес 
лойиҳаларини қўллаб-қувватлаш, оилавий тадбиркорликни янада 
ривожлантириш мақсадида тижорат банклари томонидан жорий 
йилнинг олти ойида қарийб етмиш беш мингга яқин хотин-қизга  

қўйилди. Мустақил ватанимизнинг ҳар бир қутлуғ одимида ва бунёдкор халқимизнинг 
ҳар қайси ютуғида истиқлолнинг буюк қудрати ёрқин намоён бўлмоқда.

www.yuz.uz yuz.uznews yuz.uz_news yuzyuz_official 2024 йил 19 сентябрь, 191-сон

Бош ғоя — инсон қадрини 
улуғлаш

Муаллифнинг кўп йиллик ижтимоий-иқ-

тисодий ва сиёсий-ҳуқуқий қарашлари, во-

қеликка янгича ва теран ёндашувларининг 
маҳсули бўлган ушбу китоб қуйидаги сўзлар 
билан бошланади:

“Тарих синовларидан ўтган ҳақиқат 
шуки, ўзини ўзгартиришга қодир бўлган, 
вақтни имкониятга, имкониятни ютуққа, 
ютуқни тараққиёт пойдеворига айлантира 
олган халқ буюк халқдир.

Бундай халқ, ҳеч шубҳасиз, ҳаётни ҳам, 
ижтимоий муҳитни ҳам ўзгартира олади, кўз-
лаган мурод-мақсадларига албатта эришади.

Мен ана шундай улуғ эътиқод билан 
яшаётган халққа раҳбар бўлиб, одамларни 
ҳаётдан рози қилиш, уларнинг қалбида-
ги эзгу орзу-умидларини рўёбга чиқариш 
йўлида хизмат қилишни ўзим учун улкан 
шараф ва масъулият деб биламан”.

Дарҳақиқат, Президент Шавкат Мирзиёев 
серқирра ва натижадор фаолиятининг маъно-
мазмунига айланган, кейинги саккиз йил да-

вомида мамлакатимизда амалга оширилаёт-

ган барча ислоҳотларнинг марказида турган 
давлатимиз мустақиллигини ҳар томонлама 
мустаҳкамлаш, тинчлик ва барқарорликни 
таъминлаш, одамларни ҳаётдан рози қилиш, 
инсон қадрини улуғлаш каби эзгу тушун-

чалар мазкур китобнинг бош ғояси, асосий 
лейтмотивини ташкил этади.

Янги Ўзбекистоннинг бугунги қиёфаси, 
мамлакатимизнинг жаҳон тараққиётида тут-

ган ўрни ва мавқеи, муҳим халқаро ижти-

моий-сиёсий жараёнлардаги фаол иштироки, 
долзарб масалалар бўйича илгари сураётган 
кўплаб ташаббусларининг мазмун-моҳияти 
ушбу кенг қамровли, фундаментал асарда 
чуқур таҳлил ва далиллар, аниқ фикр-му-

лоҳазалар асосида теран ёритиб берилган. 
Муаллиф таъбири билан айтганда, “Эртанги 
кун тарихини бугун ёзишимиз шарт. Янги 
давр учун янги ғоя ва ташаббуслар, пухта 
ўйланган истиқболли режалар, янги мар-
ра ва ғалабалар керак бўлади”.

“Ҳозирги замон” тушунчаси: 
таъриф ва талқинлар

Ўзбекистон Президентининг янги китоби-

да, аввало, ҳозирги замонда халқаро майдонда 
ҳукм сураётган мураккаб, таҳликали жараён-

лар, оқибатини башорат қилиб бўлмайдиган ўз-
гаришлар, дунё ва мамлакатимизнинг барқарор 
ривожланиши йўлидаги хавф-хатарлар, таҳ-

дидлар атрофлича таҳлил этилганини алоҳида 
таъкидлаш лозим. Муаллиф ушбу асарини ёзи-

шига қадар ҳам “Ҳозирги замон” тушунчаси 
борасида ниҳоятда теран мушоҳада юритиб 
келгани бунда катта аҳамият касб этади.

Президент Шавкат Мирзиёевнинг таъри-

фи ва талқинларига кўра, ҳозирги замонда:
биринчидан, кўз ўнгимизда дунёнинг бу-

тунлай янги, беқарор, хавотирли геосиёсий ва 
геоиқтисодий архитектураси шаклланмоқда; 

иккинчидан, турли мамлакатлар ўрта-

сида низо ва адоватлар, қарама-қаршилик, 
ишончсизлик муҳити кучаймоқда ҳамда жа-

миятлар ичида маънавий таназзул илдиз от-

моқда; 
учинчидан, нотинч ва таҳликали замонда 

азалий қадриятлар, одамийлик қиёфасини сақ-

лаб қолиш тобора мушкул бўлиб бормоқда;
тўртинчидан, янги вайронкор можаролар 

пайдо бўлмоқда, глобал ва минтақавий хавф-

сизликка таҳдидлар кучаймоқда;
бешинчидан, ташвишли жиҳати шун-

даки, бу хавф-хатарлар давлатлар ўртасида 
ўзаро ишонч камаяётган, қарама-қаршилик 
ва зиддиятлар ортиши натижасида геосиёсий 
кескинлик ортаётган вазиятда кечмоқда;

олтинчидан, халқаро ҳуқуқ нормалари ва 
принциплари тез-тез бузилмоқда;

еттинчидан, инқироз ва муаммоларни ҳал 
қилиш бўйича жаҳон ҳамжамиятида мавжуд 
бўлган халқаро-ҳуқуқий воситалар, афсуски, 
ўзининг самарадорлигини борган сари йўқот-

моқда;

Буюк ´збек й´ли

саккизинчидан, дунё ишонч, адолат ва 
ҳамжиҳатлик қайта тикланишига ҳар қачон-

гидан ҳам кўпроқ эҳтиёж сезмоқда;
тўққизинчидан, глобал сиёсий ва иқти-

содий “парчаланишлар”, урушлар ва можа-

ролар халқаро муносабатлар тизими асоси ва 
ҳал қилувчи тамойилларининг емирилишига 
олиб келмоқда;

ўнинчидан, қарама-қаршилик ва протек-

ционизм жаҳон иқтисодиёти парчаланиши ва 
етказиб бериш занжирлари узилишига сабаб 
бўлмоқда; 

ўн биринчидан, мамлакатларнинг савдо, 
молия, сармоя, технология ва инновациялар 
трансфери соҳаларидаги самарали ҳамкор-

лигида тўсқинлик қиладиган янги ажратувчи 
чегаралар вужудга келмоқда;

ўн иккинчидан, дунёда давом этаётган 
турли можаролар, гуманитар, эпидемиологик 
ва иқлим инқирозлари БМТнинг Барқарор 
ривожланиш мақсадларига эришиш ҳам-

да камбағалликнинг барча кўринишларини 
қисқартириш борасидаги саъй-ҳаракатларга 
жиддий таҳдид солмоқда;

ўн учинчидан, глобал иқлим ўзгариши 
оқибатида сайёрамизда кескин экологик ва-

зият юзага келиб, барча қитъалар ва мамлакат-

ларда ичимлик сув тақчиллиги, атроф-муҳит 
ифлосланиши, тупроқ емирилиши, кучли чанг 
ва қум бўронлари, биохилма-хилликнинг йў-

қолиши, қишлоқ хўжалиги ҳосилдорлигининг 
пасайиши каби муаммолар авжига чиқмоқда;

ўн тўртинчидан, жаҳон иқтисодиётида 
беқарорлик кучайиб, энергетика, озиқ-овқат 
соҳалари ва экологик тизимда инқирозлар ўт-

кир тус олмоқда;
ўн бешинчидан, шу билан бирга, бутун 

жаҳон иқтисодиёти рақамлаштириш жараё-

нига ўтмоқда, “яшил” технологиялар ва инно-

вацион тараққиёт ҳар қандай соҳа ва бизнес 
ривожи учун устувор аҳамият касб этмоқда.

Давлатимиз раҳбари дунёдаги ва минта-

қамиздаги вазиятни шу каби аниқ ва холис 
баҳолаб берар экан, замонавий таҳдидларни 
бартараф этиш учун икки томонлама ва кўп 
томонлама, минтақавий ва глобал даражалар-

даги ўзаро ҳамкорликни янада кенгайтириш 
зарурлигини таъкидлаши бежиз эмас. Чунки 
китобда ҳақли қайд этилганидек, “Бундай 
мураккаб шароитда ҳеч бир мамлакат 
якка ҳолда барча замонавий хавф-хатар-
ларни четлаб ўтиб, уларнинг сабаб-оқи-
батларини бартараф этишга қодир эмас-
лиги айни ҳақиқатдир”. 

Янги китобнинг асосий 
хусусиятлари

Ватанимиз дунёга, дунё эса юртимизга 
кенг очилмоқда. Минтақамиз ва бутун жаҳон-

да дўстларимиз, ҳамкорларимиз кўпаймоқда. 
Ўзбекистон ҳозирги кунда аҳоли сони бўйи-

ча жаҳондаги энг йирик 40 та давлатдан бири 
ҳисобланади. Юртимиз шиддатли демокра-

тик ўзгаришлар, кенг имкониятлар ва амалий 
ишлар мамлакатига айланиб бормоқда. 

Сўнгги йилларда янги Ўзбекистонни 
барпо этиш йўлида улкан амалий қадамлар 
қўйилди. Мустақил ватанимизнинг ҳар бир 
қутлуғ одимида ва бунёдкор халқимизнинг 
ҳар қайси ютуғида истиқлолнинг буюк қуд-

рати ёрқин намоён бўлмоқда. Шунинг учун 
Президентимиз эътироф этганидек, бугунги 
Ўзбекистон — кечаги Ўзбекистон эмас, бу-
гунги халқимиз ҳам кечаги халқ эмас!

Давлат раҳбари халқимизни яна бир ҳа-

қиқатни унутмасликка чорламоқда. Яъни 
бугунги Ўзбекистон — бу ҳали том маъно-

даги, биз орзу қилаётган, интилаётган янги 

Ўзбекистон эмас. Ҳали бу маррага етиш учун 
олдимизда жуда олис ва машаққатли йўл ту-

рибди. Лекин биз дадил олдинга боришдан, 
керак бўлса, кутилмаган, аммо пировард на-

тижаси самарали ва халқимиз манфаатларига 
жавоб берадиган ноанъанавий қарорлар қа-

бул қилишдан чўчимаслигимиз зарур.

Шу нуқтаи назардан, “Ҳозирги замон ва 
Янги Ўзбекистон” китобининг қуйидаги 
асосий хусусиятларини санаб ўтиш ўринли 
деб ҳисоблаймиз:

биринчи хусусияти, Ўзбекистоннинг 
умумбашарий муаммоларни бартараф этиш 
ва барқарор тараққиётни таъминлашга қара-

тилган глобал ташаббусларига эътибор қара-

тилган;
иккинчи хусусияти, мамлакатимиз ички 

ва ташқи сиёсатининг устувор йўналишлари 
алоҳида таъкидланган;

учинчи хусусияти, янги Ўзбекистонда 
Учинчи Ренессанс пойдеворини барпо этиш 
ҳамда миллий давлатчилигимиз асосларини 
мустаҳкамлаш борасида амалга оширилаёт-

ган туб ўзгаришларнинг моҳияти ва аҳамия-

ти чуқур мушоҳада қилинган;
тўртинчи хусусияти, ривожланиш 

 стратегияларимизнинг мақсади, асосий тамо-

йиллари, фалсафаси ва мазмун-моҳияти кенг 
очиб берилган;

бешинчи хусусияти, ҳозирги замонда 
янги Ўзбекистонни тараққий эттиришнинг 
жорий ҳолатига холис баҳо берилган ҳолда, 
миллий тараққиётимиз истиқболлари ҳақида 
атрофлича фикр юритилган.

Барқарор ривожланиш 
йўли — башарият учун 

ягона тўғри йўл

Президентимизнинг янги китоби ки-

риш, хотима ва 6 қисмдан ташкил топган. 
Ҳар қайси қисм тегишли мавзуларни ўзида 
қамраган бўлиб, жами фасллар сони 46 та-

дан иборат. Ҳар бир қисм ва фасл бўйича 
алоҳида-алоҳида мақолалар ёзиш мумкин 
ва бу ниятимизни келажакда амалга оши-

рамиз, иншааллоҳ. Ушбу мақолада эса 
мухтасар умумий мулоҳазалар билан чек-

ланамиз.
Китобнинг биринчи қисми “Инсоният 

танлаган барқарор ривожланиш йўли” 

деб номланган. Унда БМТнинг Мингйиллик 
ривожланиш декларациясида, кейинчалик 
“2030 йилгача бўлган даврда барқарор ри-

вожланиш кун тартиби” номли ҳужжатда бел-

гилаб қўйилган, инсониятнинг ХХI асрдаги 
тараққиётига доир устувор мезонлар ҳамда 
глобал аҳамиятга эга эзгу мақсадлар ҳақида 
фикр юритилган. Муаллиф асосли  эътироф 
этганидек, “барқарор ривожланиш йўли — 
башарият учун ягона тўғри йўл”. 

Шу жиҳатдан Ўзбекистон “Кун тартиби — 

2030”да белгиланган барча мажбуриятлар-

га тўла ва қатъий амал қилиб келмоқда. 
Муаллиф айни мавзуда сўз юритар экан, 
аввало, барқарор ривожланиш тамойилла-

ри, барқарор ривожланиш ҳуқуқи ва Бар-

қарор ривожланиш мақсадларининг янги 
таҳрирдаги Ўзбекистон Республикаси 
Конституциясида акс эттирилиши 
халқаро ҳамжамият, хусусан, БМТ 
томонидан юксак баҳоланганига 
эътиборни қаратади.

Китобда, шунингдек, барқа-

рор ривожланиш йўлидаги 10 та 
хавф-хатар ва таҳдид батафсил 
таҳлил назаридан ўтказилгани 
диққатга лойиқ. Ўзбекистон 
Президенти комил ишонч би-

лан таъкидлаганидек, “замо-
навий таҳдидларни фақат-
гина мулоқот воситасида, 
бир-бирининг манфаатла-
рини ҳисобга олиш ва ҳур-
мат қилиш, умумэътироф 

этилган халқаро ҳуқуқ меъёрларига қатъий 
амал қилиш орқали енгиб ўтиш ҳамда ай-
нан шу йўл билан дунё ҳамжамиятининг 
демократик тараққиёт йўлидан оғишмай 
қадам ташлашига эришиш мумкин”.

Энг муҳими, халқимиз бугунги давр 
таҳдидларига қарамасдан, бундан буён ҳам 

юртимизда осойишталик ва барқарорлик-

ни асраб-авайлаш, инсон, жамият ва дав-

латнинг барқарор ривожини таъминлаш, 
самарали фаолият кўрсатадиган бозор ме-

ханизмларига асосланган, юқори турмуш 
даражасига эга бўлган кучли демократик 

ҳуқуқий давлатни, янги адолатли фуқаро-

лик жамиятини барпо этишга қаратилган 
бунёдкорона саъй-ҳаракатларини қатъий 
давом эттирмоқда. Бинобарин, “Янги Ўз-
бекистонни барпо этиш — яқин ва олис 
тарихимиз, бетакрор ва ноёб маданий 
бойликларимизни янада чуқур ўрганиб, 
уларга таяниб, мустақил миллий тарақ-
қиёт йўлимизни янги босқичда давом эт-
тириш демакдир”.

Шундай эзгу мақсадларни кўзлайдиган 
ислоҳотларимизнинг фалсафа ва асосий 
тамойиллари қандай бўлиши керак? Китоб 
муаллифи айни шу савол хусусида атроф-

лича тўхталиб, жумладан, бундай ёзади: 
“Янги Ўзбекистонни бунёд этиш учун 
халқимизнинг орзу-интилишлари ҳам-
да кенг қамровли ислоҳотларимизнинг 
моҳияти ва фалсафасини акс эттирувчи 
янги ғоялар ва янгича дунёқараш ҳам 
талаб этилади. Бу дунёқараш, аввало, 
“барқарор ривожланиш фалсафаси” асо-
сида шаклланиши лозим деб ўйлайман”.

Айтиш жоизки, ижтимоий-иқтисодий 
соҳадаги ислоҳотлар сиёсий-ҳуқуқий, маъ-

навий-ахлоқий ва бошқа соҳалардаги ўзга-

ришлар билан мутаносиб равишда амалга 
оширилган тақдирдагина самарали бўлиши-

ни ҳаётнинг ўзи кўрсатмоқда. Шу боис, муал-

лиф таъкидлаганидек, “биз демократик та-
раққиёт йўлимизни ислоҳотларнинг давр 
талабларига мос суръати, изчиллиги ва 
ортга қайтмаслигини таъминлаш ва уни 
барқарор ривожланиш тамойиллари асо-
сида қатъий давом эттириш йўлини тан-
ладик”.

Шавкат Мирзиёев кейинги даврда на-

фақат Ўзбекистон, балки бутун жаҳон ҳам-

жамияти томонидан ҳам алоҳида эътибор 
қаратилаётган энг долзарб масалалардан 
бири — инсон қадри, ҳуқуқ ва эркинликла-

ри, миллий ва умуминсоний қадриятларга 
содиқлик тамойилига алоҳида тўхталгани 
айни муддаодир. Зеро, кейинги 50 йил ичида 
биргина БМТ доирасида ушбу йўналишда 
120 дан ортиқ халқаро ҳужжат қабул қилин-

ганининг ўзиёқ ушбу тамойилнинг нечоғлиқ 
улкан аҳамиятга эгалигини яққол кўрсатиб 
турибди. 

Бу ҳақда фикр юритганда, янги таҳрир-

даги Конституциямизда инсон ҳуқуқлари 
кафолатларига оид нормалар сони 3,5 баро-

бар оширилгани ва унда 40 дан зиёд янги 
конституциявий ҳуқуқ муҳрлаб қўйил-

ганини таъкидлаш ўринлидир. Китоб 
муаллифи таъбири билан айтганда, 

“ушбу Конституцияни Янги Ўз-
бекистоннинг ўзига хос “Инсон 
ҳуқуқлари тўғрисидаги қону-
ни” деб аташимиз учун барча 
асосларимиз бор”.

Юртимиз “Давлат — инсон 
учун”, “Аввал инсон, кейин 
жамият ва давлат” деган янги 
ғояларни ҳаётга татбиқ этиш 
орқали халқчил ва халқпарвар 
давлат қуриш мақсади сари да-

дил одимламоқда. Шу боис, ки-

тобнинг айни мавзудаги фаслида 
қайд этилганидек, “фақатгина 

халққа хизмат қилувчи адолатли 
ва замонавий давлат барпо этиш 

ғоясини Янги Ўзбекистон тараққиё-
тининг асосий тамойилларидан бири 

сифатида белгилаб олдик”.
Ўз навбатида, аҳоли ва фуқаролик жа-

мияти институтларининг иштирокисиз, 
кенг жамоатчилик муҳокамаларисиз адо-

латли қонун ва қарорлар қабул қилиш мум-

кинми, деган савол туғилиши ҳам табиий. 
Муаллиф бу ўринда “Жамият — ислоҳот-
лар ташаббускори” деган ғояга эътибор-

ни қаратиб, жумладан, “янги таҳрирдаги 
Конституциянинг чинакам ташаббус-
кори ва муаллифи халқимиздир”, деб 
ёзади.

Китобда яна бир миллий ва умуминсоний 
тамойил кенг муҳокама майдонига қўйилган. 
Бу ҳам бўлса, демократия, тенглик, ижти-

моий адолат ва бирдамлик ғояларига содиқ-

лик масаласидир.
Бундан ташқари, мамлакатимиз тарақ-

қиётининг ўзига хос қонуниятлари ва дунёда 
бу борада тўпланган тажрибаларни назарда 
тутган ҳолда, янги Ўзбекистонда барпо эти-

лаётган ижтимоий давлатда эътибор қарати-

ладиган устувор масалалар атрофлича санаб 
ўтилган. Энг асосийси, муаллиф фикрича, 
“ижтимоий давлат” ва “инсон қадри” ту-
шунчалари бир-бири билан чамбарчас 
боғлиқдир”. 

Янги Ўзбекистоннинг дунё миқёсида 
рақобатбардош бўлишига эришиш, илм-
фан, таълим-тарбия ва соғлиқни сақлаш 
тизимларини жадал ривожлантириш орқа-

ли жамиятда инсон капиталини юксалти-

риш мумкин. Китобда инсон капиталини 
ривожлантириш истиқболлари кенг таҳлил 
қилинган.

Бу таҳлилларнинг хулосаси қандай? 
 Шавкат Мирзиёев ёзганидек, “бугунги шид-
датли даврнинг ўзи биздан мамлакати-
мизда ёшларга оид давлат сиёсати, таъ-
лим-тарбия, соғлиқни сақлаш, илм-фан, 
маданият ва спорт соҳаларини ривожлан-
тириш бўйича янги-янги имкониятларни 
излаб топиш ва ишга солишни талаб эт-
моқда”.

Китобнинг “Янги Ўзбекистон: Барқа-
рор иқтисодий тараққиёт”, “Сайёрамиз 
ва Янги Ўзбекистон: экологик таҳдидлар 
қаршисида”, “Халқ хизматидаги дав-
лат — эл-юрт учун улуғ саодат”, “Янги 
Ўзбекистон — хавфсиз ва тинчликсевар 
давлат” номли қисмларида ҳам мамла-

катимизнинг айни соҳалардаги тараққиёт 
суръатлари, жаҳон майдонида ортиб бо-

раётган обрў-эътибори ва нуфузи, олис ва 
яқин истиқболга мўлжалланган мақсад ва 
вазифалари қандай мустаҳкам пойдеворга 
асосланиши, янги Ўзбекистоннинг олам-

шумул ютуқлари қайси омиллар ҳисобидан 
таъминланаётгани ҳар томонлама чуқур таҳ-

лил қилинган. 
Китобнинг энг таҳсинга сазовор жиҳа-

ти шуки, янги Ўзбекистондаги кўп қиррали 
сиёсий-ҳуқуқий, ижтимоий-иқтисодий ва 
маънавий-маърифий ислоҳотларнинг, мам-

лакатимиз ва жаҳон ҳамжамияти ўртаси-

даги муносабатларнинг бирор-бир йўнали-

ши муаллиф  эътиборидан четда қолмаган. 
 Президентимиз камтарлик билан қайд этгани-

дек, “Биз сиз билан биргаликда башарият-
нинг ажралмас қисми ҳисобланган, бутун 
дунёда Янги Ўзбекистон, дея эътироф эти-
лаётган жонажон Ватанимизнинг тарихан 
ниҳоятда қисқа, мазмунан бир неча ўн йил-
ликларга татигулик мураккаб ва шарафли 
йўлига яна бир бор назар ташладик”.

Ушбу китобни БМТ томонидан яқинда 
ўтказиладиган “Келажак саммити” олдидан 
Ўзбекистон Президентининг кенг жамоат-

чиликка тақдим этган мулоҳазалари дейиш 
мумкин. Унда “Барқарор ривожланиш мақ-

садларига эришиладими?” деган долзарб са-

вол атрофида кенг ва ўткир мушоҳада юри-

тилгани жуда муҳим. 
Шунингдек, “Янги Ўзбекистон — ижти-

моий давлат” парадигмасининг моҳияти ва 
аҳамияти “ғоя — норма — натижа” занжири 
талқинида очиб берилган. Президентимиз ўз 
китобида янги Ўзбекистоннинг минтақавий 
сиёсатига кенг тўхталгани ҳам алоҳида диқ-

қатни тортади. 
Хулоса қилиб айтганда, ҳозирги замон-

нинг шиддатли ва зиддиятли тараққиёт та-

мойилларини мураккаб ва таҳликали давр 
нуқтаи назаридан тушуниш, бугунги тинч ва 
фаровон ҳаётимизнинг қадрига етиш, кела-

жакка катта ишонч билан қараб, янги Ўзбе-

кистонни барпо этиш жараёнларида онгли ва 
бунёдкор фуқаро сифатида муносиб иштирок 
этишда, янги ватанпарвар авлодни тарбия-

лашда ушбу асарнинг аҳамияти беқиёсдир. 
Муҳими, муаллиф чорлаганидек, “Янги Ўз-
бекистон барчамизники эканини, унинг 
орзудан — ҳақиқатга, имкониятдан — во-
қеликка айланиши бизга боғлиқ эканини 
асло унутмайлик”.

Акмал САИДОВ,
академик

Бошланиши 1-бетда

²ОЗИРГИ  ЗАМОН:  ЯНГИ  ЎЗБЕКИСТОНДАГИ 
ИСЛО²ОТЛАР  ФАЛСАФАСИ

“

“

ПРЕЗИДЕНТИМИЗ 
КАМТАРЛИК БИЛАН 
ҚАЙД ЭТГАНИДЕК, 

“БИЗ СИЗ БИЛАН БИРГАЛИКДА 
БАШАРИЯТНИНГ АЖРАЛМАС ҚИСМИ 

ҲИСОБЛАНГАН, БУТУН ДУНЁДА  
ЯНГИ ЎЗБЕКИСТОН, ДЕЯ ЭЪТИРОФ 

ЭТИЛАЁТГАН ЖОНАЖОН 
ВАТАНИМИЗНИНГ ТАРИХАН НИҲОЯТДА 

ҚИСҚА, МАЗМУНАН БИР НЕЧА ЎН 
ЙИЛЛИКЛАРГА ТАТИГУЛИК МУРАККАБ 

ВА ШАРАФЛИ ЙЎЛИГА 
ЯНА БИР БОР 

НАЗАР ТАШЛАДИК”.

Юртимизда айни пайтда 100 дан ортиқ ишчиси бор корхоналар 3 мингтага 
яқинлашиб, улардаги иш ўрни бир йилда 440 мингга кўпайди. Ушбу корхоналардаги ишчилар 

сони 1,7 миллионга етди. Хусусий секторда 5 миллион сўмдан кўп маош оладиган 
ишчилар сони эса 1 миллиондан ошди.

Кўркам турар жойлар, хизмат кўрсатиш 
объектлари ҳамда ижтимоий-маъмурий 
бинолар қурилишида шаҳарсозликнинг 
сўнгги ютуқларига таянилаётгани яққол 
кўзга ташланади. Турар жойларнинг би-

ринчи қаватида маиший хизмат кўрсатиш 
мажмуалари жойлашган. 2 ва 3 хонали хо-

надонлардан иборат бу уйларнинг ташқи 
қисми меъморий жиҳатлар ҳисобга олин-

ган ҳолда бир-бирини такрорламайдиган 
қилиб ишлаб чиқилган. Шаҳар чегарада 
жойлашгани сабабли бу ерда афғонис-

тонлик қурувчилар иштирокида Жанубий 
Осиёга хос, бизга эса ноанъанавий услуб-

да бунёд этилаётган иморатларни кўриш 
мумкин.

— Яқин йилларгача Термиз шаҳрида, асо-

сан, икки ва тўрт қаватдан иборат бор-йўғи 
321 та уй бор эди. Кейинги йилларда эса ви-

лоят марказидаги бунёдкорлик натижасида 
1721 хонадонли 35 та янги кўп қаватли уй-
жой фойдаланишга топширилди, — дейди 
Сурхондарё вилояти ҳокимлиги мутахассиси 
Шавкат Эсонов.  

Ҳужжат билан Тадбиркорликни ривож-

лантириш компанияси зиммасига қўшимча 
вазифалар ҳам юклатилмоқда. Шулардан бири 
қайта молиялаштириладиган ёки кафиллик 
ёрдами тақдим этиладиган микрокредит шарт-

ларига, микрокредит олувчиларга ва уларни 
етказиб берувчи, яъни тижорат банклари ҳам-

да микромолия ташкилотларига нисбатан му-

вофиқлик мезонларини ишлаб чиқиш вазифа-

сидир. Ҳозир компания мутахассислари ушбу 
мезонларни ишлаб чиқмоқда.  

Компаниянинг кузатув кенгашига 2025 
йил 1 январга қадар кафиллик бўйича маж-

буриятларни бажариш билан боғлиқ тарти-

ботларни соддалаштириш ва унинг муддатла-

рини қисқартириш вазифаси қўйилган. 2018 
йилдан ҳозирга қадар 47 мингдан ортиқ тад-

биркорлик субъекти лойиҳасига 17 триллион 
сўмдан кўпроқ маблағ ажратилган. Бунинг 
натижаси эса амалга оширилган самарали ло-

йиҳалар ортидан яратилган иш ўринлари, бо-

зор янги маҳсулот ва хизматлар билан бойиб 
бораётганида кўринади. Яъни 380 мингдан 
ортиқ иш ўрни шу маблағлар туфайли вужуд-

га келган. 
2024 йил 1 ноябрдан кичик тадбиркор-

лик субъектлари рўйхатдан ўтган ва фаолият 
юритаётган ҳудуд тоифасидан келиб чиққан 
ҳолда компания томонидан микрокредит бе-

рувчилар қуйидаги ставкаларда қайта молия-

лаштирилади. Бу тартиб ҳам қарор асосида 
мустаҳкамлаб қўйилди. Бунда қайта молия-

лаштириш ставкаси 5-тоифа учун 12 фоиз, 
4-тоифа учун 13,5 фоиз, 3-тоифа учун 14,5 
фоиз, 2-тоифа учун 17 фоиз, 1-тоифа учун 18 
фоиз этиб белгиланди. 

Бу мамлакатимизда тадбиркорликни қўл-

лаб-қувватлашга қаратилган ишларга пойде-

вор бўлаётган ҳуқуқий асослардан бирида 
келтирилган айрим янгиликлар, холос. Ке-

йинги пайтларда ушбу йўналишдаги ишлар 
кўлами кенгайиши соҳа вакиллари имкония-

тию салоҳияти юксалишига хизмат қилмоқ-

да. Жорий йилнинг ўзида тадбиркорларнинг 
товар айланмаси ўтган йилдагидан 25 фоиз 
ошиб, 986 триллион сўмга етгани, йиллик ай-

ланмаси 10 миллиард сўмдан 100 миллиард 
сўмгача бўлган ўрта корхоналар сони 2 карра 
кўпайгани, айланмаси 100 миллиард сўмдан 
ортиқ йирик корхоналар эса 2200 тадан ошга-

ни бунинг яққол тасдиғидир.

ИЖРОСИ ҚАНДАЙ АМАЛГА ОШИРИЛМОҚДА? 

Таµлил

Бунёдкорлик

ТЎРТИНЧИ  УЧРАШУВДА  
БЕЛГИЛАНГАН  ВАЗИФАЛАР

Мулоқотнинг самимий 
кўриниши

Президентимизнинг бир неча йилдан буён 
ўтказиб келинаётган тадбиркорлар билан 
очиқ мулоқоти соҳа вакилларига кенг имко-

ният бераётгани билан эътиборга молик. Би-

нобарин, муқобили камдан кам мамлакатлар-

да учрайдиган бу амалиёт ҳам давлатга, ҳам 
тадбиркорларга катта манфаат келтирмоқда. 
Қандай қилиб? Биринчидан, ушбу учрашув-

да тадбиркорлар давлат раҳбарига ўзини 
қийнаётган масала ёки муаммоларини айтиш 
баробарида соҳа ривожига хизмат қилувчи 
таклиф ва ташаббусларини илгари суриш 
имконига эга бўляпти. Иккинчидан, ана шу 
таклифлар, фикрлар, мулоҳазалар ортидан 
келгуси вазифаларни чамалаб оляпти. Бош-

қача айтганда, одамларни эшитиш орқали 
қарорлар қабул қилиняпти. Бу давлатчилик 
тажрибаси учун жуда яхши. 

Бу сафарги очиқ мулоқот, Президенти-

миз нутқида алоҳида қайд этилганидек, йил 
мобайнида давом этди. Президентдан бош-

лаб Бош вазир, Бош вазир ўринбосарлари, 
вазирлар, ҳокимлар, Савдо-саноат палатаси, 
бизнес омбудсман — барча-барча раҳбарлар 
йил бўйи тадбиркор билан доимий мулоқот-

да бўлди. Ана шу учрашувлар орқали тас-

диқланган режадан ташқари тадбиркорлар 
кўтарган 700 дан ортиқ масала, ташаббус ва 
янги лойиҳа қўллаб-қувватланди, 8 триллион 
сўм қўшимча маблағ ажратилди.

Саноат, қишлоқ хўжалиги, хизматлар ри-

вожи, тадбиркорлик инфратузилмаси учун 
яна 18 триллион сўм йўналтирилди. Энг 
муҳими, кичик лойиҳадан тортиб, йирик 
лойиҳагача қўллаб-қувватлаш бўйича янги 
тизим йўлга қўйилди. 

Тадбиркорнинг вақтини ўғирлайдиган, 
фаолиятига жиддий таъсир қиладиган омил-

лардан бири ортиқча текширувлардир. Илга-

ри кредит, бозор топиш, инфратузилма билан 
боғлиқ муаммолар, шунингдек, тинимсиз, ке-

рак-нокерак текширишлар туфайли 60 фоиз 
янги тадбиркор фаолияти биринчи йилнинг 
ўзидаёқ тўхтаб қолар эди. Бунақада одамларда 
тадбиркорликка рағбат ва ишонч сўниб бори-

ши табиий. Олдинги очиқ мулоқотлар давоми-

да билдирилган фикрлар асосида қабул қилин-

ган қарорлар натижасида бугунги кунга келиб, 
уч йилдан ортиқ ишлаётган корхоналар улуши 
76 фоизни ташкил этиб, илк бор 300 мингтага 
етди. Яна 100 мингдан зиёд шундай якка тар-

тибдаги тадбиркор фаолият юритмоқда.

Солиқ, банк, молия, бутун иқтисодиёт 
комплексининг “маҳаллабай” ва “мижозбай” 
ишлаш тажрибаси олдин зарар билан ишлаган 
16 минг корхонанинг ярим йилда 6,5 триллион 
сўм фойдага чиқишига туртки берди. 

Юртимизда айни пайтда 100 дан ортиқ 
ишчиси бор корхоналар 3 мингтага яқинла-

шиб, улардаги иш ўрни бир йилда 440 минг-

га кўпайди. Ушбу корхоналардаги ишчилар 
сони 1,7 миллионга етди. Хусусий секторда 
5 миллион сўмдан кўп маош оладиган ишчи-

лар сони эса 1 миллиондан ошди. Буларнинг 
бари тадбиркорлар қонуний фаолият юритиб, 
соғлом рақобатни манфаатли деб билаётгани 
самараси, албатта. 

Анъанавий очиқ мулоқот соҳа тараққиёти 
учун ҳуқуқий базани мустаҳкамлашга, тако-

миллаштиришга ҳам хизмат қилмоқда. Яъни 
галдаги учрашувдан ўн кун ўтиб, жорий йил-

нинг 30  август куни давлатимиз раҳбари-

нинг “Ўзбекистон Республикаси Президен-

тининг тадбиркорлар билан тўртинчи очиқ 
мулоқотида белгиланган вазифаларни амалга 
ошириш чора-тадбирлари тўғрисида”ги фар-

мони қабул қилинди. Унда қилиниши лозим 
бўлган жуда кўп ишлар кўрсатиб ўтилди. 
Лекин фармонда эътиборни тортадиган бир 
рақам борки, уни келтириб ўтмасак бўлмас. 
Фармон аввали “Жорий йилнинг 20 август 
куни ўтказилган Ўзбекистон Республикаси 
Президентининг тадбиркорлар билан очиқ 
мулоқот доирасида келиб тушган 12 мингта 
мурожаатда кўтарилган тизимли муаммолар-

нинг ечимига қаратилган таклиф ва ташаб-

бусларни амалга ошириш мақсадида” деган 
жумлалар билан бошланади. Мана шунинг 
ўзи эътиборни тортадиган жиҳат. Нега? Чун-

ки,  аввало, бир мулоқот асносида 12 мингта 
таклиф ҳамда ташаббус бўлиши муҳим жи-

ҳат, иккинчидан, ана шу каттаю кичик маса-

лаларнинг бари давлат раҳбари томонидан 
инобатга олиниб, уларнинг ижроси бўйича 
махсус фармон ва қарорлар қабул қилиниши 
Ўзбекистонда мазкур соҳа доимий эътиборда 
эканини англатади. 

Муаммолар нега 
камаймайди? 

Президентимизнинг ўтган йилги очиқ му-

лоқоти арафасида тадбиркорлардан 6 мингга 
яқин мурожаат келиб тушган эди. Улар кў-

тарган асосий масалалар  кредит ва молия-

вий ёрдамни кенгайтириш,  бизнесни жой ва 
инфратузилма билан таъминлаш, солиқ тизи-

мини соддалаштириш, текширишлар ҳамда 

ортиқча бюрократияни кескин қисқартириш 
кабилар билан боғлиқ бўлганди. Бу йил эса 
келиб тушган мурожаатлар 12 мингтани таш-

кил этди. 
Юртимизда тадбиркорликка иқтисодиёт-

нинг муҳим тармоғи, драйвери сифатида қа-

ралаётган бир пайтда нима учун мурожаатлар 
камайиш ўрнига кўпайган? Бизнингча, ушбу 
савол жавоби ҳам айнан шу жойда. Яъни 
мамлакатимизда тармоқ учун яратилаётган 
шарт-шароитда. Қулай муҳит бўлган жойда 
эса қўшимча имконият юзага келади. Тадбир-

корликнинг янги йўналишлари пайдо бўлади. 
Қолаверса, бугун ўзбекистонлик ишбилар-

монлар жаҳон бозорига интилмоқда. Янги 
стандарт ва талабларни қабул қилиш зарурати 
туғилмоқда. Бу эса, ўз навбатида, янгиликлар 
қўллашни талаб қилади. Буларнинг барча-

си йиғилиб, тизимли масалаларни келтириб 
чиқаради. Мавжуд қонунчилик ҳужжатлари, 
ҳуқуқий асосларни такомиллаштиришни та-

лаб қилади. 
Мавзуга доир яна бир маълумот. Бир мун-

ча вақт олдин Вазирлар Маҳкамаси ҳузурида-

ги Макроиқтисодий ва ҳудудий тадқиқотлар 
институти томонидан ишбилармонлик муҳи-

тини баҳолаш ҳамда тадбиркорлик фаолия-

тига тўсиқ бўлаётган муаммоларни аниқлаш 
мақсадида сўров ўтказилди. Сўровда респуб-

ликамизнинг барча ҳудудларидан 4500 дан 
зиёд тадбиркорлик субъекти иштирок этиб, 
ишбилармонлик муҳитига салбий таъсир 
қилаётган омилларни келтириб ўтди. Улар-

нинг фикрича, ишбилармонлик муҳити ер ва 
инфратузилмага, электр ва газ таъминотига 
боғлиқ. Шу жиҳатдан олганда, давлатимиз 
раҳбарининг тадбиркорлар билан навбатда-

ги мулоқоти чоғида тадбиркор аукциондан 
ер сотиб олганда қўшилган қиймат солиғини 
ҳисоблаш тизими бекор қилиниши таъкид-

ланди. Шунингдек, сотилган ер бўйича харид 
суммасини 3 йилдан 10 йилгача бўлиб тў-

лашга рухсат берилди. Электр ва газ истеъ-

моли лимитдан 20 фоизгача ошиб кетса ҳам 
базавий тариф сақланиб қолиши белгиланди. 
Ўтказилган сўров ҳам бу масалаларнинг жуда 
муҳим аҳамиятга эга эканини кўрсатди. Унда 
иштирок этганларнинг 75 фоизи бизнес му-

ҳитини ўртачадан (6-10 балл) юқори баҳола-

ган. Шунингдек, респондентларнинг салкам 
30 фоизи ер олиш билан боғлиқ масалада, 27 
фоизи табиий газ, 25 фоизи электр энергияси 
таъминотида қийинчиликларга дуч келаётга-

нини маълум қилган. 

Тадбиркорликни ривожлантириш компа-

нияси филиаллари ҳар бир вилоятда ташкил 
қилинади. Микрокредитлар миқдори 3 карра 
оширилиб, 300 миллион сўмга етказилди. 
Бундан ташқари, микромолия хизматларини 
давлат томонидан қўллаб-қувватлашга жорий 
йилдаги 1,6 триллион сўмга қўшимча 1 трил-

лион сўм ресурс ажратилади. 
Экспорт фаолиятида  тўсиқларни барта-

раф этиш, ташқи бозорга чиқиш имконият-

ларини кенгайтириш учун энди тармоқлар-

ни ривожлантиришга ажратилган маблағ 
ҳисобидан 200 миллион доллар экспортолди 
молиялаш учун ажратилади. Кўрилаётган бу 
чора экспорт ҳажмини оширишга сезиларли 
туртки бериши кутиляпти. Сабаби сўровда 
қатнашган экспортчи тадбиркорларнинг 52 
фоизи экспорт-импорт қоидалари, стандарт-

лаштириш ва мувофиқлик талабларига амал 
қилишда муаммо ва қийинчиликлар мавжуд-

лигини айтиб ўтган. Шунингдек, кучли ра-

қобат (19 фоиз), савдо чекловлари (17 фоиз), 
логистика, сақлаш ва тарқатиш инфратузил-

маси (14 фоиз) ҳам экспорт географиясини 
кенгайтиришга тўсиқ бўлмоқда.

Президентимизнинг тадбиркорлар билан 
очиқ мулоқотида жорий йилнинг 1 октябри-

дан меҳмонхона ва туроператорларга тўлан-

ган қўшилган қиймат солиғи (ҚҚС)нинг 20 
фоизи,  2025 йилнинг 1 январидан эса уму-

мий овқатланиш корхоналарига ҚҚСнинг 
бир қисми кешбэк шаклида қайтариб бери-

лиши маълум қилинди. Респондентларнинг 
бешдан бир қисми норасмий сектордаги 
рақобатчиларнинг бизнес муҳитига салбий 
таъсирини таъкидлагани эътиборга олинса, 
бу ўзгаришлар иқтисодиётнинг расмий секто-

рини тадбиркорлар учун жозибадор қилади. 
Шуни ҳам таъкидлаш жоизки, тадбиркорлар-

нинг 70 фоизи уларни қўллаб-қувватлашга 
қаратилган чора-тадбирлардан хабардорлиги, 
аммо бу имтиёзлардан фойдаланмагани маъ-

лум бўлди.
Замонавий технологиялар тараққиётнинг 

муҳим омили экани инобатга олинган ҳолда 
энди четдан ускуна ва бутловчи қисмларни 
олиб келишда шартнома муддати бузилмаса, 
муддати ўтган қарздорлик бўлмаслиги бел-

гиланди. Бундай чора-тадбирлар бежиз эмас. 
Сўровда қатнашган респондентларнинг 20 
фоизи замонавий технологияларни импорт 
қилиш ва рўйхатдан ўтказиш, 19 фоизи эса 
маҳаллий бозордан улар учун эҳтиёт қисм-

ларни топиш қийинлигини билдирган.
Шунингдек, марказ яқинда август ойидаги 

ишбилармонлик муҳити бўйича ҳам сўровно-

ма таҳлилини эълон қилди.  Унга кўра, ушбу 
ойда республикамиз бизнес муҳити индекси 
ўтган ойдагига нисбатан 6 банд яхшиланиб, 
53 бандни ташкил этган. Бунда қишлоқ хўжа-

лиги, саноат, қурилиш каби соҳаларда сези-

ларли ўсиш кузатилган. 
Тадқиқот давомида тадбиркорлар тез-

тез дуч келадиган энг долзарб муаммоларга 
 эътибор қаратилган. Улар молиялаштириш, 
солиқ маъмуриятчилигидаги мураккабликлар, 
ер, инфратузилма кабиларни тадбиркорлик 
ривожидаги тўсиқлар сифатида келтирган. 

Умуман олганда, бугунги кунда Ўзбе-

кистон тадбиркорлар юрти сифатида танил-

моқда. Улар томонидан ишлаб чиқарилган 
маҳсулотлар жаҳон бозорларига кириб бо-

риши баробарида бизга халқаро доирада та-

ниқли брендлар киришга ҳаракат қилмоқда. 
Бу Ўзбекистонда охирги йилларда амалга 
оширилаётган ислоҳотлар меваси. Ўзига хос 
тажрибага айланган Президентимизнинг 
тадбиркорлар билан очиқ мулоқоти эса ҳам 
маҳаллий, ҳам хорижлик ишбилармонларга 
катта куч ва ишонч бермоқда. Чунки айтил-

ган ҳар бир фикр ёки ташаббус жавобсиз 
қолмаяпти. 

 “Ўзбекистон Республикаси Прези-

дентининг тадбиркорлар билан тўртинчи 
очиқ мулоқотида белгиланган вазифалар-

ни амалга ошириш чора-тадбирлари тўғ-

рисида”ги фармон билан ушбу учрашувда 
белгиланган вазифаларни амалга ошириш 
дастури доирасида ишлаб чиқиладиган 
қонунчилик ҳужжатлари лойиҳалари рўй-

хати ва амалий тадбирлар режаси шакл-

лантирилгани ишларга ҳозирданоқ кири-

шилганидан далолат.
Жорий йилги очиқ мулоқотда Президен-

тимиз тадбиркорлик туфайли  минглаб одам-

лар ишли, даромадли, уй-жойли бўлиши, бо-

лаларини тарбиялаш, ўқитиш имконига эга 
бўлишини алоҳида таъкидлади. Юртимизда 
соҳа қўллаб-қувватланишининг боиси ҳам 
шунда, аслида. 

Дилшод УЛУҒМУРОДОВ,
“Янги Ўзбекистон” мухбири

Бошланиши 1-бетда

Термиз. Асрлар давомида 
юртимиз, аждодларимиз 
қурган салтанатларнинг 
жанубдаги дарвозасига 
калитбонлик қилган 
бу қадим ва навқирон 
шаҳар осмонини бугун 
фалакка бўйлаган қурилиш 
кранлари банд қилган. 
Очиғи, бундан узоқ 
бўлмаган йилларда Термиз 
деганда кўз ўнгимизга 
қуёш аёвсиз қиздирадиган, 
тупроқнинг ҳовури кўкка 
ўрлаган чегарадаги бир 
гўша келарди. Аммо бугун 
шаҳар кўчаларини кезган 
киши борки, бу тасаввурлар 
ҳақиқат эмаслигига шоҳид 
бўлади. 

Термиз туманидаги ишлар кўлами ҳам кенг. 
Бугунги кунгача туманда бор-йўғи 300 та хона-

дондан иборат 17 та кўп қаватли турар жой бор 
эди. Туман қишлоқ хўжалигига ихтисослашган, 
ҳудуд жиҳатидан ҳам вилоят марказини ўраган, 
тарқоқ бўлган. Режали ишлар натижасида ай-

рим маҳаллалар шаҳар таркибига киритилиб, 
инфратузилма ривожи учун зарур шароитлар 
яратилди. Айни пайтда Янгиобод маҳалласи 
ҳудудидан 6,74 гектар ер ажратилиб, “Янги Ўз-
бекистон” массиви бунёд этилмоқда. 

— Лойиҳага кўра, бу ерда 16 қаватли, 
жами 1980 хонадондан иборат 18 та уй-
жой, 1320 ўринли 1 та умумтаълим мактаби, 
180 ўринли мактабгача таълим ташкилоти 
ҳамда Термиз давлат педагогика универ-

ситетининг 1500 ўринли 2 та ўқув биноси 
қурилиши давом этяпти, — дейди қурилиш 
ташкилоти раҳбари Отабек Йўлдошев. — 
“Янги Ўзбекистон” массивидаги 16 қаватли 
18 та уй-жойдан баъзиларининг қурилиши 
якунланиш арафасида. Бу бинолар босқич-

ма-босқич фойдаланишга топширилади ва 
энг сўнггиси 2025 йил декабрь ойида қуриб 
битказилади. 

Массивга туташ ҳудудда қиймати 75 мил-

лиард сўм бўлган 3 минг ўринли амфитеатр 
қурилиши режа қилинган бўлиб, бу ерда ҳам 
қурилиш ишлари бошлаб юборилган. 

Айни пайтда вилоятда қурилаётган кўп 
қаватли уйларнинг 30 фоизида ғиштдан фой-

даланилаётган бўлса, 70 фоизи монолит усу-

лида бунёд этилмоқда. Албатта, қурилишда 
ўзига хос меъёрлар бор. Унга кўра, ҳудуднинг 
сейсмик ва ёнғин хавфсизлиги биринчи нав-

батда ўрганилади. 
— Биноларни лойиҳалаштиришда, авва-

ло, ҳудуднинг кескин континентал иқлими, 
санитария ҳамда хавфсизлик талаблари, хал-

қимизнинг миллий ҳаёт тарзига оид барча 
жиҳатлар ҳисобга олинган, — дейди қурилиш 
ташкилоти раҳбари Одил Қурбонсаидов. — 
Эътибор қаратсангиз, уйлар бир қатор эмас, 
балки кўчадан ҳар хил узоқликда, оралиқ ма-

софалари кенг олинган ҳолда қурилмоқда. Бу 
эса мавзеда шамол айланишини таъминлай-

ди. Бундай осмонўпар иншоотлар қурилиши 
вилоятда кўп қаватли бинолар барпо этиш 
тажрибасини янги поғонага олиб чиқмоқда.

Тоғли Сариосиё туманида ҳам “Янги Ўз-

бекистон” массиви комплекс ривожланиш 
тамойили асосида бунёд этиляпти. Ўзига 
хос меъморий қиёфага эга шаҳарчада аҳо-

ли учун яратилаётган шарт-шароит, зарур 
инфратузилма, ижтимоий иншоотларнинг 
мажмуа ҳолида бунёд этилиши  унинг на-

мунали лойиҳа асосида қад ростлаётганини 
англатади. 

Тумандаги Лутфкор маҳалласида куну тун 
иш қизғин. Жами 10 та қурилиш ташкилоти 
томонидан жорий йил якунига қадар 5-7-9 қа-

ватли 30 та уй фойдаланишга топширилиши 
режалаштирилган. 2026 йилга бориб, ҳудудда 
2322 хонадонли 79 та кўп қаватли уй ва хиз-

мат кўрсатиш объектлари, ижтимоий инфра-

тузилма қурилиши белгиланган. 
2023-2026 йилларда Сурхондарё вилояти-

да қарийб 6 минг хонадонли 238 та кўп қават-

ли уй-жой қуриш режа қилинган. Шунингдек, 
330 ўринли умумтаълим мактаби, 180 болага 
мўлжалланган мактабгача таълим ташкилоти 
қурилади. Бундан ташқари, ҳар бир массивда 
кўзи ожизлар мактаблари, савдо ва маиший 
хизмат кўрсатиш шохобчалари, спорт маж-

муалари қурилиши назарда тутилган. 

Сарвар ТЎРАЕВ, 
“Янги Ўзбекистон” мухбири

КЎККА  ¯АРАБ  КЕНГАЯЁТГАН  ША²АР

Халқаролашув жараёнларида белгиланган қонун ҳужжатларига амал қилган 
ҳолда иш юритиш, янги тажрибаларни киритиш асносида ўзимизнинг миллий анъаналаримизга 

мос бўлган, ватанпарвар ва фидойи ёшларни тарбиялаш бўйича олдимизга қўйилган устувор 
вазифаларни унутмаслигимиз зарур.

Бошланиши 1-бетда

Бугун барча олий таълим муассасалари 
учун халқаролашув ва трансформация жа-

раёнлари муҳим аҳамият касб этмоқда. Брита-

ния Кенгашининг Тошкентдаги ваколатхонаси 
таклифига биноан Эдинбург Напиер универ-

ситетида ташкил қилинган халқаро семинар-

да иштирок этдик. Бутун дунёдан йиғилган 
экспертлар билан мулоқотлар олий таълим-

даги янги глобал чақирувларнинг илгарилаб 
кетганини кўрсатди. Семинар номи —  “Deep 
dialog”, шунга мувофиқ, экспертлар ҳам маса-

лаларнинг, кун тартибидаги муаммоларнинг 
чуқур таҳлилига қаратилган мулоқот учун 
йиғилганди. Тўсиқларсиз таълим муҳитида 
бугунги кунгача олий таълим муассасаларида 
эришилган ютуқлар, кейинги йўл муҳокамаси 
асносида ҳар ерда деярли бир хил муаммолар-

нинг мавжудлигини кузатдик. Айниқса, унда 
трансмиллий таълимнинг бугуни ва эртаси 
ҳақида жонли муҳокамалар бўлди. Ўша ерда 

“Қани энди шу каби семинарларда бизнинг 
университетлар мутахассислари ҳам кўпроқ 
қатнашса” деб ўйладим. 

Албатта, сўнгги йилларда мамлакатимиз 
олий таълим тизимида катта ўзгаришлар 
бўлди. Қамровнинг ортгани, хусусий уни-

верситетлар очилиб, рақобат муҳити яра-

тилгани, мутахассисларнинг илмий-ижо-

дий фаолияти сезиларли даражада давлат 
томонидан рағбатлантириб борилаётгани 
каби жиҳатлар янги қадамлар учун пойде-

вор бўлди. Бу ҳақда кўплаб таҳлиллар бе-

рилмоқда, мақолалар ёзилмоқда, хорижда 
ва маҳаллий анжуманларда тақдимотлар 
қиляпмиз, ҳамкорларнинг ҳам эътирофлари 
кўп бўлмоқда.

Бизда фан-таълим интеграцияси бўйича 
яхши тажрибалар бор, ўргансак арзийдиган 
университетларимиз мавжудлиги ҳаммамизга  
ўрнак. Шу билан бир қаторда, биз эришмоқчи 
бўлган таълим хабига айланиш учун ҳар бир 
университет олдида турган муҳим вазифалар 
кўпки, бу тинимсиз меҳнат, ижод, жамоавий 
аҳилликдаги фидойиликни талаб этади. 

Аввало, бугунги олий таълимда халқаро-

лашув — интернaционализaция айнан биз 
учун муҳим бўлган масала. Аслида, унинг 
айрим элементлари университетларимизда 
бор, аммо тизим нуқтаи назаридан тартибга 
келтирилган ҳуқуқий-меъёрий ҳужжатлар 
мувофиқлигини таъминлашда барча элемент-

ларни ўрганиб чиқиш муҳим. 
Интернaционализaция талабалар мобил-

лиги, алмашув дастурлари, ўқитувчилар 
стажировкалари, профессорлар алмашу-

ви, изланувчилар тадқиқотлари, илмий ва 
таълимий лойиҳалардан бошлаб, ҳамкор-

ликда ўқув дастурларини амалга ошириш 
(joint program), икки ёқлама диплом (double 
degree) дастурларигача ўзаро алмашувлар-

ни ўз ичига олади. Айниқса, дипломларни 
тан олиш учун ягона таълим муҳитининг 
яратилгани муҳим. Алоҳида таъкидлаш 
жоизки, айнан кадрларни ҳамкорликда та-

йёрлаш масаласига ҳам киришган универ-

ситетлар мавжуд.

ТОП-1000: олийгоҳларимиз 
ўз салоҳиятини 
намоён этмоқда 

Олий таълим тизимини 2030 йилгача 
ривожлантириш концепциясида дунёда ил-

ғор деб ҳисобланаётган турли халқаро рей-

тингларда юқори ўринларда турувчи олий 

Таълим тара³³иёти

Бугуннинг гапи

ХАЛ¯АРОЛАШУВ  ВА 
ТРАНСФОРМАЦИЯ  ЖАРАЁНЛАРИ
нуфузли рейтинглар пиллапоясидир

Гулчеҳра РИХСИЕВА,
Тошкент давлат шарқшунослик 
университети ректори

таълим муассасалари билан мулоқотни 
кучайтириш, рейтинг агентликлари билан 
ишлаш асносида юқори кўрсаткичли 1000 
та университет сирасига киришга ҳаракат 
ҳозир жуда кўп университетларда мавжуд. 
Ўзининг таълим сифати, илмий тадқиқот-

ларининг самарали кўрсаткичлари билан 
илғорлар сафида туришни кўзлаган уни-

верситетларда  ишлар аллақачон бошлаб 
юборилган.

2024 йилда илк бор Ўзбекистоннинг 2 та 
олийгоҳи дунёнинг энг нуфузли университет-

лари ТОП-1000 талигига кирди. 2024 йилги 
QS Stars  аудит баҳолаш рейтингида Самар-

қанд давлат университети 5 юлдузли универ-

ситет мақомига эга бўлди.
Бизнинг Тошкент давлат шарқшунос-

лик университетида ҳам халқаро рейтинг-

лар билан ишлаш бўлими ташкил этилди. 
Жамоанинг эришган  ютуқларини тегишли 
базаларга киритиш, ҳамкорлар билан хал-

қаролашув юзасидан амалга оширилаётган 
фаолият кўрсаткичларининг эътирофи на-

тижасида THE Impact Ranking 2023 — Тop-  
1000 таликда, THE World University Ranking  
2023 — “Reporter” мақомида, QS World 
University Ranking 2023 — “Reporter”,  QS 
Asia Ranking 2023 — 801+ ва  QS Central 
Asia  рейтингида 49-ўринда, Round University 
Ranking тизимида эса “Таълим сифати”  кўр-

саткичлари бўйича 404-ўринда кўринди. Бу 
кўрсаткичлар, албатта, дастлабки ҳаракатлар 
натижасида қайд этилди. 

Хусусан, янги ислоҳотлар даврида 
университетда хорижий тажрибани олиб 
киришга восита бўлувчи алмашув дас-

турлари, турли грантлар, малака оши-

риш курслари, илмий-амалий, методик 
конференциялар, анжуманлар каби кўп 
йўналишдаги ҳамкорликда ўқитувчилар 
талаба ёшлар ва тадқиқотчиларнинг иш-

тироки фаоллашганини таъкидлаш жоиз. 
Жумладан, 2020-2024 йиллар давомида 
профессор-ўқитувчилар ва талабалар хо-

рижий сафарларга юборилди. Айниқса, 
талабалар алмашинуви ва грант дастурла-

ри доирасида талабаларнинг стажировка 
ўтагани, хорижда  малака оширгани улар-

га катта имконият бўлди. Шунингдек, 
мазкур йиллар давомида 250 дан ортиқ 
хорижий мутахассислар университетга 
жалб этилди. Улар ўқув, илмий жараён-

ларда узоқ ва қисқа муддатли фаолият би-

лан иштирок этди. 
Шунингдек, талабалар амалиётларини 

хорижда ташкил этиш бўйича ҳам яхши 
тажрибалар тўпланди ва амалга оширилди. 
Бу ишларни илмий тадқиқот йўналишида 
ҳамкорликдаги нуфузли илмий базаларда-

ги журналларда мақолалар ёзиш, диссерта-

цияларга хорижлик мутахассислар тақриз-

ларини олиш, Хирш индексини  ошириш, 
халқаро илмий лойиҳаларни ишлаб чиқиш 
каби йўналишларда ҳам кўрсаткичларни 
яхшилаш бўйича узлуксиз ишлашни талаб 
этмоқда. 

Айрим таклифларимиз бор 
Янги ўқув йили бошланган айни лаҳза-

ларда айрим таклифларни амалга ошириш 
мақсадга мувофиқ деб ўйлаймиз. Аввало, ҳар 
бир олий таълим муассасасининг халқарола-

шув бўйича стратегияси бўлиши зарур. Бунда 
олий таълимда янгиликларни ўрганиш мум-

кин бўлган юқори рейтингли университетлар 
билан ҳамкорлик алоқаларини кенгайтириш, 
алмашинув меморандумлари билан қониқ-

масдан, аниқ режаларга асосланган икки ёқ-

лама “йўл харита”ларини ишлаб чиқиш, тас-

диқлаш ва ижросини таъминлаш керак.
Таълим сифатини ошириш юзасидан 

Буюк Британия таълим сифати кафолати 
агентлиги каби ташкилотлар томонидан иш-

лаб чиқилган йўриқномаларни жиддий ўрга-

ниш, сифат мезонлари бўйича ягона ҳужжат 
ишлаб чиқиш зарур. Албатта, ОТМларнинг 
хусусиятига кўра уни такомиллаштиришга 
имконият қолдирилиши мақсадга мувофиқ. 

Шунингдек, соҳалар бўйича методология-

нинг илғор шаклларини жорий этиш сифатга 
ҳам таъсир этади.

Миллий малака рамкаларининг такомил-

лашган, тасдиқланган ҳолатида барча таълим 
йўналишлари ва магистратура мутахассис-

ликлари стандартлари ва малака талабларини 
қайта ишлаб чиқиш зарур. Бу, албатта, илғор 
хорижий тажрибани ўрганишни тақозо эта-

ди. Ушбу вазифа трансформация жараёни-

нинг энг муҳим талабидир.
Ўқув режаларини фанларнинг оптимал-

лиги билан такомиллаштириш бошланди. 
ОТМларимиз эндиликда кейинги босқичлар-

га қадам қўйиши зарур. Бунда фанлар миқдо-

рини камайтириш, аммо мазмунга алоҳида 
эътибор қаратиш муҳим, унинг таркибидаги 
модуль қисмлари таркиби мантиқий боғлани-

ши, аввалги таълим босқичларидаги контент 
такрорланмаслиги керак. Бу педагог томони-

дан  таълим сифатини таъминлаш ва талаба-

дан фанни чуқур ўзлаштиришни талаб этади. 
Фанларни танлаш тамойиллари аниқ бўлиши 
талаба ва профессор-ўқитувчилар масъулия-

тини ҳам оширишга хизмат қилади. 
Халқаро миқёсдаги таълимий лойиҳа-

ларни яратиш ва консорциумга маҳаллий 
ОТМларни ва ҳамкорларни киритиб, олий 
таълим тизимидаги янги тажрибаларни олиб 
киришга йўналтириш лозим. Айни дамда биз 
юқорида айтилган такомиллашув жараёнида 
айнан таълим сифати кафолати, ўқув дастур-

ларини соҳалар бўйича ривожлантиришга 
қаратилган лойиҳалар ёзишимиз ва тақдим 
этишимиз керак. Айниқса, бугунги кунда 
Ўзбекистон олий таълими учун муҳандис-

лик соҳаларида бу каби лойиҳаларни яратиш 
устуворлик касб этади. Масалан, Эрасмус+ 
дастурининг салоҳиятни ошириш лойиҳала-

ри биз кўзлаётган мақсадга мос келади. Бу 
эса техник таъминот, ўқув лабораториялари 
базасини янгилаш,  ўқитувчилар малакалари-

ни соҳа бўйича  ва педагогик талаблар нуқтаи 

назаридан ўстиришга катта имконият беради.
Ҳамкорликдаги илмий лойиҳалар олим-

ларимиз салоҳиятини оширишда муҳим. 
Европа тадқиқот методологияларини чуқур 
ўрганиш зарур, қиёсий тадқиқотлар янги 
йўлларни кўрсатиб беради. Шуни таъкид-

лаш жоизки, дунё фани ютуқлари билан 
танишиш ҳамкорлар топиш йўлларидан би-

ридир. Савол туғилади. Хўш, ривожланган 
мамлакатлар университетлари бу лойиҳа-

лардан қандай манфаат кўради? Кузатиш-

ларимизга кўра, олимлар ўз натижаларини 
амалиётга жорий этишдан, айниқса, халқаро 
даражада, ҳамкор университетларда илмий 
ва таълимий жараёнларга киритиш улар учун 
яхши натижа беради. Чунки impact (таъсир), 
implementation (жорийланиш), dissemination  
(тарқатиш), sustainability (барқарорлик) ту-

шунчалари ҳар қандай лойиҳанинг асосини 
ташкил қилади. Бизга эса бу лойиҳалар таъ-

лим жараёнига янгилик киритишимизда жуда 

қулай имконият. Олимлар салоҳиятини намо-

йиш этиш учун ҳам зўр шароит. 
Лойиҳаларнинг ҳар қандай тури учун хо-

рижий ҳамкорлар, донор ташкилотларнинг 
маблағларини жалб этиш ОТМлар инвести-

цион сиёсатининг муҳим кўрсаткичи бўла 
олади. 

Олий таълим, фан ва инновациялар вазир-

лиги томонидан ажратиладиган давлат грант-

лари асосидаги илмий лойиҳаларда, албат-

та, хорижий тажрибани жорий этиш талаби 
бўлиши шарт. Шунда жаҳон фани ютуқлари 
билан узилиш кузатилмайди. Интеграция 
учун яхши  шароит яратилади. Шунингдек, 
лойиҳалар молиявий қисмида албатта хори-

жий университетларга илмий сафарларни 
уюштириш, ҳамкорликдаги нашрларни чоп 
этиш, улардаги кутубхона, лаборатория им-

кониятларидан самарали фойдаланиш зарур.
Халқаролашувда талабалар ва профессор-

ўқитувчилар алмашинувларини кўпайтириш 
керак. Шуни таъкидлаш жоизки, “тадқиқот 
маданияти” ва методологияни ўрганмагунча, 
таълим сифатини ошириш нуқтаи назаридан 
шахсий малака бўлмагунча биз янгилик қила 
олмаймиз. Бунинг учун университетлар бу 
борада молиявий таъминот йўлларини изла-

ши шарт. 

Трансмиллий 
университетлар ва давлат 
олийгоҳлари ҳамкорлиги 

таълим сифатига самарали 
таъсир кўрсатади

Ҳозирда қулай бўлган бир имконият ҳа-

қида айтишни истардик. Бизнинг маҳаллий 
университетлар узоққа боришдан олдин Ўз-

бекистонда фаолият юритаётган универси-

тетлар, хорижий университетлар филиаллари 
фаолияти билан яқиндан танишиб, уларнинг 
тажрибаларини ўрганишни йўлга қўйса, айни 
муддао бўлади. Масалан, хорижий универси-

тетлар тажрибасида регистратор офиси, тала-

баларни қўллаб-қувватлаш маркази, таълим 
сифатини ошириш, мустақил таълимни кучай-

тириш ва билимларни баҳолашдаги ноанъана-

вий тартиблар мавжудки, уларни ўрганиб, биз-

нинг маҳаллий университетларга киритишда 
фойдаланиш мумкин. 

Бу йўлда ички имкониятдан самарали 
фойдаланишимиз мумкин бўлган қулай ша-

роитимиз борлигини таъкидламоқчимиз. Ўз-

бекистонда бугун ўндан ортиқ трансмиллий 
олий таълим муассасаси бор. Улардан энг би-

ринчиси Тошкентдаги Халқаро Вестминстер 
университети. Бу каби университетлар билан 
маҳаллий давлат университетларининг ҳам-

корлигини йўлга қўйиш керак. 

Ҳар бир муаммонинг 
ечими мавжуд

Сўнгги йилларда мамлакатимиз олий таъ-

лим тизимидаги ўзгаришлар орасида кун тар-

тибига чиққан долзарб масала бу — инклю-

зив таълим. Дунёда, хусусан, Европа таълим 
тизимида анча ишлар амалга оширилгани 
кузатилди. Инклюзив таълим тўсиқларсиз 
таълим муҳитини яратишни талаб этади. 
Бу, албатта, ҳуқуқий-меъёрий ҳужжатларга 
ўзгартириш киритишдан тортиб, биноларда 
эркин ҳаракатланиш шароитларини яратиш, 
ўқув-методик таъминотгача — барчасини 
қамраб олади. Инклюзив таълим деганда, фа-

қат ногиронлиги мавжуд талабаларга эътибор 
эмас, балки барча талабаларга, хусусан, им-

конияти чекланган ёшлар, қизларга ҳам яра-

тиладиган шароитлар кўзда тутилади. Охир-

ги йилларда мамлакатимизда қизларимизга 
давлат томонидан берилаётган имкониятлар, 
имтиёзлар, магистрантларга шартнома тў-

ловларини қоплаб бериш айнан шу йўлдаги 
ишларнинг аниқ мисоллари дейиш мумкин. 
Энди биз уларнинг муносиб иш билан таъ-

минланиши, ўз соҳаси бўйича ишлаши юза-

сидан ҳам аниқ чоралар кўришимиз лозим. 
Инклюзив таълим бўйича ногиронлар жа-

мияти масъуллари билан ўтказилган муҳока-

ма ва семинарлар бугунги кунда масаланинг 
ечими бўйича кўпгина муаммолар борлигини 
кўрсатди. Бу борада хорижий ҳамкорлар би-

лан янги лойиҳаларни ишлаб чиқиш, халқаро-

лашувни кенгайтириш зарур.
Биринчидан, талабаларни қўллаб-қувват-

лаш маркази — Support center ривожланган 
хорижий университетларнинг энг муҳим 
бўғинларидан бири ҳисобланади. Уларнинг 
тажрибасини ўрганиш долзарб вазифадир. 

Айниқса, халқаролашув жараёнида олий 
таълимдаги энг асосий иштирокчилар бўлган 
талабаларнинг ижтимоий муаммоларидан 
тортиб, халқаро тажриба томон қадам қў-

йишларигача бўлган жараёнда тўғри йўнал-

тирувчи масъуллар роли жуда катта эканини 
таъкидлаш лозим. 

Иккинчидан, талабалар амалиётини таш-

кил этиш, иш ўринлари таклиф этиш карье-

ра марказлари фаолияти бўйича ҳам халқаро 
тажрибани ўрганиш жуда муҳим. Акс ҳолда, 
таълимдаги малака талаблари, бозор эҳтиёж-

лари ҳамда иш берувчиларнинг битирувчи-

ларга бўлган соҳавий-амалий талаблари  ўр-

тасида уйғунлик бўлмайди. 
Биздаги энг оғриқли нуқталардан бири 

ҳам шу, аслида. Таълимнинг амалиёт билан 
етарлича боғланмаётгани, иш берувчилар-

нинг халқаро даражага интилиши етарли 
эмаслиги ҳар икки томонда ҳам ўзгаришни 
тақозо этади. Бу борада ҳам internship (соҳа-

вий амалиёт) дастурларини мослашувчан ён-

дашув асосида йўлга қўйишни кенгайтириш 
мақсадга мувофиқ.

Инсон капиталига алоҳида аҳамият қара-

тилаётган бугунги кунда кадрларнинг юқори 
салоҳиятли бўлишини таъминлашда олий 
таълимда сифат босқичига ўтиш талаб этил-

моқда. Бу босқич эса олий таълимда фаолият 
юритаётган ҳар биримиздан ишимизга масъ-

улият билан ёндашишни, трансформация жа-

раёнларида тўғри ҳамкорлар танлашимизни, 
ўз устимизда мунтазам ишлашимизни тақозо 
этади. Энг муҳим жиҳатлардан бири шуки, 
халқаролашув жараёнларида белгиланган 
қонун ҳужжатларига амал қилган ҳолда иш 
юритиш, янги тажрибаларни киритиш асно-

сида ўзимизнинг миллий анъаналаримизга 
мос бўлган, ватанпарвар ва фидойи ёшларни 
тарбиялаш бўйича олдимизга қўйилган усту-

вор вазифаларни унутмаслигимиз зарур.

ЗАКОВАТЛИ  ЁШЛАР  ДУНЁГА  ЎЗ  СЎЗИНИ  АЙТАДИ

Мамлакатимиз мустақиллигининг 
33 йиллигини кўтаринки руҳда 
нишонладик. Бу рақам айни 
пайтда куч-қувватга тўлган, юксак 
салоҳиятга эга инсон камолотини 
тасаввуримизда жонлантиради. 
Ўтган даврда мамлакатимиз барча 
соҳалардаги тараққиёт йўлини 
мустаҳкамлаб олди. Миллий 
тараққиётимиз янги сифат 
босқичига ўтди.

Жамшид ШОНАЗАРОВ,
Шаҳрисабз давлат педагогика 
институти биринчи проректори

Жаҳон ҳамжамияти билан барча жабҳалар-

да дипломатик ва халқаро ҳамкорлик йўлга 
қўйилди. Ислоҳотларни тубдан янгилаш ва 
самарадорлигини таъминлашга қаратилган 
ечимлар топиш, мамлакат ва жамиятни ҳар то-

монлама модернизация қилишга доир ишлар 
бажарилди.

Бугун ёшлардаги бунёдкорлик, кашфиётчи-

лик, ихтирочилик, изланувчанлик ва шижоатни 
кўриб ҳавасимиз келаётир. Касбимиз тақозо-

си туфайли ёшлар билан кўп мулоқот қиламиз. 
Асосий вақтимиз улар орасида ўтади. Ёшлар ўз 
олдига катта мақсадлар қўйган. Бу йўлдаги ин-

тилиш ва шижоат ҳар қандай одамни руҳланти-

риб юборади. “Буни қандай бажараман? Уддалай 
оламанми? Ўхшамаса-чи?” деган қўрқув, ҳадик 
йўқ. “Мен бажараман! Уддасидан чиқаман! Қў-

лимдан келади!” деган қатъий ишонч бор. Улар-

га бу куч-қувват қаердан келяпти? Жавоб топиш-

га ҳаракат қиламиз: давлатимиз руҳлантиряпти. 
Шароит яратяпти, чексиз имконият беряпти.

Ёшлар жуда закий. Етук педагог бўлишдан 
ташқари бири ёзувчиликка интилади, бошқаси 
шоир бўламан, дейди. Хорижий тилларни ўр-

ганаётган ёшлар сафи кундан кунга кенгайиб 
боряпти. Ахборот технологияларини мукаммал 
билишга ҳаракат қилишади.

Уларни кузатишни яхши кўраман. Ҳам-

манинг суҳбатини тинглаб турган Ойша қи-

зимиз боғча тарбиячиси бўлишини, вақтини 
фақат болалар билан ўтказишини таъкидлай-

ди. Қўлидаги торни тинғирлатиб машқ қи-

лаётган Ўктам эса катта бастакор бўлмоқчи. 
Улар театр учун келгусида қандай асар то-

пиш, асардаги қаҳрамонлар роллари тақси-

моти, талабалар театр жамоаси фаолиятини 
такомиллаштириш хусусида ёки “Қувноқлар 
ва зукколар” жамоасининг янги таркибини 
шакллантириш, репертуарини кенгайтириш 
ҳақида баҳслашади. “Заковат” клубини янги 
ўқув йилида янада жонлантириш, кучайти-

ришни муҳокама қилади. “Мунозара” дебат 

жамоасининг кейинги ўйинларида қандай 
қизиқарли саволлар бериш, энг муҳими, ўт-

ган даврда йўл қўйилган хатолардан хулоса 
чиқариш, тажрибасизликдан тажрибага, бил-

масликдан билишга қараб интилиш ва янги 
марраларни кўзлаш кабилар хусусида суҳбат-

лашади. 
Албатта, ушбу муҳокамадан “Кеш нолала-

ри” мақом ансамбли ва “Кеш наволари” талаба 
ёшлар эстрада жамоаси фаолияти, йиллик ҳи-

собот концертлари, мусиқа асбоблари мавзуси 
ҳам четда қолмайди. Суҳбат вақтида улгурмай 
қолган жиҳатларга талабалар фикрларини бизга 
ёзиб юборади.

Кўп таъкидлаймиз: бугунги ёшлар кечаги 
ёшлар эмас. Улар ҳар томонлама замонавий 
билимга эга ва шунга монанд фикр юритади. 
Орзулари ўзларидек мағрур. Мақсадлари улуғ. 
Ёшларимиз ана шундай орзу-мақсадлар билан 
илм чўққиларини забт этишга жидду жаҳд қил-

ган. Бу уларнинг фан олимпиадаларидаги ўрни-

да илк нишона бермоқда. Эзгу мақсад йўлида 
дадил қадам қўяётган, маррани баланд олаётган 
ёшлар ҳали билимини, салоҳиятини, иқтидо-

рини намоён этиши, дунёга ўз сўзини айтиши 
шубҳасиз.

Унинг ижод намуналарини 2-3 йил аввал 
пойтахтимизда бўлиб ўтган ҳунармандлар 
кўргазмасида кўргандик. Юртимиз ва хориж-

даги юзлаб тарихий обидада уста хаттотнинг 
2 мингга яқин муаллифлик иши акс этганини 

билиб, ҳайратимизни яширолмадик. Соҳани 
бир оз бўлса-да тушунган одам бу рақамнинг 
нечоғлиқ салмоқли эканини яхши билади. 

Ўтган йили Ўзбекистон журналистика 
ва оммавий коммуникациялар университе-

ти ректори Шерзодхон Қудратхўжа таниқли 
хаттот иштирокида телевидение учун тайёр-

лаган кўрсатув анча шов-шувга сабаб бўлди. 
Суҳбат YouTube платформасига ҳам жойла-

ниб, минглаб юртдошимиз устанинг дунёни 
ҳайратга солган ишларидан, араб давлатлари-

да маҳаллий зодагонларни ҳам билими, иқти-

дори, маҳорати билан ҳангу манг қилганидан 
хабар топди. Миллатдошларимиз Ҳабибулло 
аканинг араб тилида ваъз ўқиб, арабларнинг 
ўзини лол қолдирганидан фахрланди.

Чамаси 300 кишини бағрига олган учоқ 
самода тахминан 40 дақиқа парвоз қилиб, 
қадимий меҳмондўст кентнинг муқаддас за-

минига қўнди. Мен эса Самарқандда ўтажак 

Замондош

ёхуд Ўзбекистон Бадиий ижодкорлар уюшмаси аъзоси, 
хаттот Ҳабибулло Солиевнинг сабр меваси

тадбир давомида машҳур хаттот билан яна 
бир суҳбатлашишни дилимга тугдим.

Техник муҳаррирликдан эл 
эътирофигача

Ҳабибулло Солиев 1949 йили туғилган. 
Ўрта мактабни тамомлагач, Бухородаги Мир 
Араб мадрасасида, Тошкент ислом инсти-

тутида таҳсил олади. Ўқишни битиргандан 
сўнг Ўрта Осиё ва Қозоғистон мусулмонла-

ри диний назорати кутубхонасида ва “Совет 
Шарқи мусулмонлари” журналида техник 
муҳаррир бўлиб ишлайди. Диний назорат 
йўлланмаси билан 1982-1987 йилларда Иор-

дания Подшоҳлиги университетида ўқийди. 
Қайтгач, яна диний назорат кутубхонасида 
фаолиятини давом эттиради.

Ҳабибулло Солиев Ўрта Осиёда аждодлар 
кашф этган, Қуръонни кўчиришда қўллани-

ладиган насҳ, буйруқ ва фармонларни ёзишда 
ишлатиладиган тавқе, мактубга хос риқо ва 
бошқа хат услубларини мукаммал эгаллаган 
моҳир хаттотдир. Исмоил махдум Соттиев, 
Абдуғафур Раззоқов (Бухорий) унинг хаттот-

лик йўналишида устозларидир. 
Бобоси домла Солиҳ Каримов Бухоро 

амирлигида хаттот котиблардан бўлган. Ҳа-

бибулло Солиев кўплаб хорижий мамлакат-

ларда ўтказилган танловларда қатнашган. У 
1998 йили Истанбулда ўтказилган халқаро 
хаттотлар беллашувида кучли ўнликдан ўрин 
олган. Шунингдек, 1999 йили Покистоннинг 
Лаҳор шаҳрида бўлиб ўтган II халқаро хат-

тотлар фестивалининг 2-ўрин совриндори, 
“Парвин қалам” унвони соҳиби.

Уста хаттот 2002 йилда “Ўзбекистон Рес-

публикасида хизмат кўрсатган маданият хо-

дими” фахрий унвони билан тақдирланган. 
1998 йилдан эътиборан Ўзбекистон Бадиий 
академияси ижодкорлар уюшмаси аъзоси. У 
мазкур академиянинг кумуш медали билан 
ҳам тақдирланган. 

Хаттотлик санъати ривожига улкан ҳис-

са қўшиб келаётган Ҳабибулло Солиев айни 
пайтда Ўзбекистондаги Ислом цивилизация-

си маркази илмий ходими сифатида фаолия-

тини давом эттирмоқда.

Тадбир ичидаги тадбир
“Буюк аждодлар мероси — Учинчи Ренес-

санс асоси” VIII халқаро конгресси ишининг 
биринчи куни 24 августга тўғри келди ва му-

ваффақиятли якунланди. Эртаси куни йирик 
тадбир давом этар экан, модератор дастурдан 
чекиниб, иштирокчилар эътиборини ўзига 
қаратди.

— Муҳтарам меҳмонлар, конгресс ишти-

рокчилари. Сизларга мамнуният билан маълум 

қилмоқчимизки, бугун матбуотда давлатимиз 
раҳбарининг “Ўзбекистон Республикаси мус-

тақиллигининг ўттиз уч йиллиги муносабати 
билан фан, таълим, соғлиқни сақлаш, адабиёт, 
маданият, санъат соҳалари ва оммавий ахбо-

рот воситалари ходимларидан бир гуруҳини 
мукофотлаш тўғрисида”ги фармони эълон қи-

линди. Қувонарлиси шундаки, ватанимизнинг 
юксак мукофотига сазовор бўлганлар қатори-

да бугунги халқаро тадбиримизнинг 4 нафар 
иштирокчиси ҳам бор. 

Маълум бўлишича, Ўзбекистон мусул-

монлари идорасининг Бухоро вилоятидаги 
вакили, Бухоро вилояти бош имом-хатиби, 
Мир Араб олий мадрасаси ректори Жобир 
домла Элов, Ўзбекистон мусулмонлари идо-

расининг Қашқадарё вилоятидаги вакили, ви-

лоят бош имом-хатиби Раҳматулло Усмонов, 
Фарғона вилояти бош имом-хатиби ўринбо-

сари, Қувасой шаҳри бош имом-хатиби Али-

шер Наимов “Имом Бухорий” ордени, устоз 
хаттот, Ўзбекистон Бадиий ижодкорлар уюш-

маси аъзоси Ҳабибуло Солиев “Дўстлик” ор-

дени билан тақдирланибди.
Самода кўз очган ниятим қатъийлашди: 

Ҳабибулло аканинг вақтини топиб, суҳ-

батлашишим керак, вассалом. Интернетга 
мўралайман. Ҳа, фармонда халқимизнинг 
интеллектуал ва маънавий салоҳиятини юк-

салтириш, таълим, соғлиқни сақлаш, ада-

биёт, маданият ва санъат соҳалари ҳамда 
оммавий ахборот воситаларини ривожлан-

тириш борасида эришаётган юксак натижа-

лари, юртимиз тараққиётини таъминлаш, 

жамиятда тинчлик ва тотувлик, ижтимоий 
барқарорликни мустаҳкамлаш, ёш авлодни 
эзгу ғоялар руҳида соғлом ва баркамол этиб 
тарбиялашга қўшган катта ҳиссаси, шу-

нингдек, жамоат ишларидаги фаоллиги таъ-

кидланиб, уста хаттот меҳнати яна бир бор 
 эътироф этилибди.

Залдагилар орасидан бошига дўппи 
қўндирган, истараси иссиқ Ҳабибулло ака 
минбар томон одимлай бошлади. Уста икки 
қўли кўксида, табассум билан атрофда тик 
туриб олқишлаётганларга миннатдорлик 
билдирар эди. Шу куни табрик ва олқиш-

ларнинг кети узилмади. Хаттотни билган-

лар ҳам, билмаганлар ҳам унинг қўлини 
бир сиқиб ўтарди.

— Бугун халқимиз эришаётган барча 
ютуқлар мамлакатимизда ҳукм сураётган 
тинчлик ва осойишталик натижасидир. 
Тинчлик ва осойишталик эса одил сиёсат 
меваси, — дейди Ҳабибулло ака. — Кеча Ўз-

бекистон Президентининг конгресс ишти-

рокчиларига йўллаган табриги ўқиб эшитти-

рилгандаги ҳаяжоним босилмай, бугун янги 
хушхабардан ўзимни энг бахтли инсон си-

фатида ҳис қиляпман. Камтарона меҳнатлар 
ҳам эъзоз топадиган юртимизга, меҳнатнинг 
қадрига етадиган халқимизга таъзимдаман, 
раҳбарларимиздан миннатдорман. 

Хаттот бўлмасам-да, 
устоз дедим

Танаффус пайти мавридини топиб, Ҳаби-

булло аканинг ёнига яқинлашдим.
— Ассалому алайкум, устоз. Юксак муко-

фотлар билан табриклаймиз. Табрикларимиз-

ни қабул қилинг.

Ўзим билмаган ҳолда у кишига устоз деб 
мурожаат қилдим (эшитган одам мени ҳам 
хаттот бўлса керак деб ўйлагандир). Меҳнати 
ортидан эъзоз топган бу инсонга яна қандай 
юзланиш мумкин? Хаттотликдан таълим бер-

маган бўлса-да, унинг истеъдоди, заҳматла-

ри, қунтини ҳар қандай одамга ўрнак қилса 
арзийди.

— Ука, сиз журналистсиз-ку, бугунги газе-

тани қаердан топсам бўлади, Президентимиз 
имзо чеккан ҳужжатни тезроқ ўз кўзим билан 
кўргим келяпти.

Устанинг ийманибгина айтган гапи менга 
далда бўлди. Дарҳол телефонимдан “Янги 
Ўзбекистон” газетаси 25 август сонининг 
электрон шаклини очиб бердим. Ҳабибулло 
ака овоз чиқариб ўқий бошлади:

— Ватанимиз мустақиллигини мустаҳ-

камлаш, янги Ўзбекистонни барпо этиш йў-

лида кенг кўламли ислоҳотларни самарали 
амалга ошириш, ўзининг ёрқин истеъдоди, 
кўп қиррали ижодий, илмий-амалий фао-

лияти билан халқимиз маънавиятини юксал-

тириш, мамлакатимизда илм-фан, таълим, 

адабиёт, маданият ва санъат соҳаларини 
ривожлантириш, ёшларимизни она юртга 
муҳаббат ва садоқат, умуминсоний қадрият-

ларга ҳурмат руҳида тарбиялаш борасидаги 
улкан хизматлари ҳамда ижтимоий ҳаётдаги 
фаол иштирокимиз учун мукофотлашибди.

Энди қаранг-да, бир пайтлар имом-ха-

тиблар, хаттотлар номини айтиш, бирорта 
расмий ҳужжатларда уларни эслаш мумкин 
бўлмаган замонларни ҳам кўрдик. Бугун 
муқаддас динимиз ва буюк аждодларимиз 
меросига ҳурмат ифодасининг гувоҳи бўлиб 
турибмиз.

— Устоз, анча йиллар муқаддам сиз ҳа-

қингизда эшитиб, мухлисингизга айланган-

миз, ижодингизни баҳоли қудрат кузатиб 
келамиз. Хаттотлик касбига қандай таъриф 
берган бўлардингиз?

— Хаттотлик арабчада “ҳуснихат ёзувчи”, 
ёзув (хат) санъати, китоб кўчириш ҳамда меъ-

морий иншоотлар, бадиий буюмларнинг ки-

тобаларини яратиш касби. Бу ҳунар ёзувнинг 
пайдо бўлиши натижасида юзага келган. 
Айниқса, араб ёзуви кенг тарқалиши туфай-

ли хаттотлик ривожи жадаллашди. Шарқда, 
жумладан, бизнинг ўлкамизда ҳам китоб бо-

сиш вужудга келгунига қадар қўлёзма китоб 
тайёрлаш, уларнинг нусхаларини кўпайти-

риш билан хаттотлар шуғулланган.
XIV-XV асрларда илм-фан, маданият ва 

санъатнинг барча соҳаларида бўлгани каби 
хаттотлик санъатида ҳам мисли кўрилмаган 
юксалиш кузатилди. Шу даврдан бошлаб 
Ўрта Осиёнинг турли минтақаларида бир 
неча хаттотлик мактаблари пайдо бўлди. 

Хаттотлик санъатидан меъморлик ва халқ 
амалий санъатида ҳам кенг фойдаланилган. 
Юртимизда азалдан меъморий иншоотлар — 
масжидлар, мадрасалар ва мақбараларнинг 

ташқи ва ички деворлари, пештоқлари турли 
нақшлар билан биргаликда хаттотлик услуб-

ларида ёзилган битиклар — Қуръони карим 
оятлари, ҳадислар, ҳикматли сўзлар ва шеъ-

рий парчалар билан безатилган. Бугун қайта 
чирой очаётган тарихий обидалар, уларнинг 
пештоқидаги хаттотлик намуналари кўп нар-

салардан сўзлайди.
— Узоқ йиллардан бери устозлар анъана-

сини давом эттириб келасиз, шогирдларингиз 
ҳам қанотингизга айланиб, соҳада баракали 
ижод қиляпти. Айни пайтда нималар билан 
бандсиз, яъни сиздан яқин кунларда қандай 
ижод намуналарини кутайлик?

— Қад ростлаётган Ўзбекистондаги ислом 
цивилизацияси марказининг муҳташам бино-

сида бунёдкорлик ишлари авжида. Президен-

тимиз иншоотдаги ҳар бир нақш ва ёзувнинг 
катта мазмун-маънога эга бўлиши зарурлиги 
тўғрисида жуда қимматли тавсиялар бер-

ган. Хусусан, бинога асосий кириш жойи 

 юқорисида “Бунёдкорлик ва саховат бора-

сидаги адолатли сиёсатимиз барчага намуна 
бўлсин”, деган ҳикматли сўзлари ўрин олади. 
Мажмуа ҳудудида лойиҳа ва қурилиш ташки-

лотларининг муаллифлик назорат бўлимлари 
ташкил этилган бўлиб, қурилиш жараёни-

нинг ҳар бир босқичига жиддий  эътибор қа-

ратилмоқда. 
Марказ биносининг фойдаланишга топ-

ширилиши пойтахтимизга беназир кўрк 
бахш этиши баробарида мамлакатимиз илм-
фани ривожига улкан ҳисса қўшиши, ватан-

дошларимиз қалбини қувонч ва ифтихорга 
тўлдириши шубҳасиз. Ушбу муҳташам мар-

каз юртимизда бунёдкорлик ва саховат бора-

сидаги адолатли сиёсатнинг ҳосили сифатида 
бўй кўрсатади. Айни пайтда ҳамкасблар ва 
шогирдларимиз билан ушбу савобли ишга 
ҳисса қўшиш ҳаракатидамиз.

Бунёдкорлар сафида
Янги Ўзбекистонда буюк аллома ва му-

тафаккирларимизнинг жаҳон илм-фани ва 
маданияти, муқаддас ислом дини ривожига 

қўшган бебаҳо ҳиссасини дунё жамоатчили-

гига етказиш, диний-маърифий қадриятла-

римизни тарғиб ва тадқиқ қилиш масаласига 
катта эътибор қаратилмоқда. 

Бу борада 2017 йил 23 июнда Президенти-

мизнинг “Ўзбекистон Республикаси Вазирлар 
Маҳкамаси ҳузурида Ўзбекистондаги Ислом 
маданияти марказини ташкил этиш чора-тад-

бирлари тўғрисида”ги қарори қабул қилинган 
эди. Давлатимиз раҳбари Ҳазрати Имом маж-

муаси ҳудудидан жой оладиган ушбу марказ-

нинг қурилиши бўйича лойиҳага, унинг ташқи 
кўринишидан тортиб, бу ерда ишлатиладиган 
қурилиш материалларигача эътибор бериш 
лозимлигини таъкидлаган. 

— 2018 йил 15 июнь — юртимизда мубо-

рак Рамазон ҳайити нишонланаётган кунда 
Президентимиз марказ биноси қурилиши 
пойдеворига тамал тоши қўйган эди, — дей-

ди Ҳабибулло ака. — Марказ биносидан 40 
мингдан зиёд нодир экспонатга эга музей, 
100 минггача нодир қўлёзма сақланиши ку-

тилаётган кутубхона, қадимий қўлёзма ва 
тошбосма китоблар, археологик топилма-

лар, осори атиқаларни замонавий усулларда 
реставрация қилиш, тиклаш, нусха олиш ва 
кўпайтириш бўлими, илмий-тадқиқот марка-

зи, нашриёт, анжуманлар зали кабилар ўрин 
олади. Уларнинг ҳар бирига алоҳида ёндашув 
талаб этилади. Зеро, ишларимиз узоқ йиллар 
мобайнида авлодларимиз ва юртимиз меҳ-

монларига завқ бериши, ўтмишимиз ва кела-

жагимиз буюклигидан сўзлаши керак.
Марказда маҳаллий ва чет эллик мутахас-

сисларни кенг жалб этган ҳолда илмий тад-

қиқот ишлари йўлга қўйилиб, натижаларидан 
кенг жамоатчилик хабардор қилиб борилади. 
Жаҳон аҳлини бир мақсад — жаҳолатга қар-

ши маърифат билан курашиш йўлида бирла-

шишга чорлайдиган турли анжуманлар, маъ-

рифий тадбирлар ўтказилади. Шунингдек, 
хаттотлик, муқовасозлик, эски турк (чиғатой 
тили), араб, форс, лотин, инглиз ва француз 
тилларини ўргатиш ва улар орқали манбашу-

носликни кенг йўлга қўйиш бўйича ҳам иш-

лар режалаштирилган.
Хаттотлик Шарқ мамлакатларида ўзига хос 

алоҳида йўналиш касб этган ва фан даражасига 
кўтарилган бебаҳо санъатдир. Хаттотларнинг 
хатлари маъно ифодасидан ташқари кишини 
ҳаяжонга солиб, унга эстетик завқ берган. Ҳа-

бибулло Солиев ва унинг ишини давом этти-

раётган шогирдлари, фарзандлари, оила аъзо-

лари зиммасида бугун катта масъулият бор. 

Нодир МАҲМУДОВ,
“Янги Ўзбекистон” мухбири

Самода кўз очган ният
Ёз фасли поёнида Ўзбекистон 
маданий меросини ўрганиш,  
асраш ва оммалаштириш бўйича 
жаҳон жамияти — WOSCU 
томонидан ташкиллаштирилган 
“Буюк аждодлар мероси — Учинчи 
Ренессанс асоси” мавзусида VIII 
халқаро конгресс бўлиб ўтди. 
Хорижий ва маҳаллий ОАВнинг бир 
гуруҳ вакиллари қатори камина 
ҳам Самарқанд шаҳри мезбонлик 
қилган анжуман ишини ёритишга 
сафарбар этилдим. 
Ташкилотчилар вақтдан 
ютиш мақсадида меҳмонлару 
мезбонлардан иборат катта 
делегацияни Тошкентдан олиб 
кетиш учун самолёт ҳозирлаб 
қўйган экан. Йўловчилар орасида 
юртимизнинг кўзга кўринган 
олимлари — исломшунос, 
фиқҳшунос, қадимшунос ва 
уламолар бор эди. Бир киши 
кўзимга иссиқ кўринди. Эсладим. 
Хаттот Ҳабибулло Солиев 
(Ҳабибуллоҳ Солиҳ). 

ФАН  ДАРАЖАСИГА  КЎТАРИЛГАН санъат соҳиби


